
Rhagair

Mae’n bleser gennyf gyflwyno’r Asesiad hwn o’r Effaith ar Iechyd 
(HIA) o Newid yn yr Hinsawdd yng Nghymru, sy’n cynrychioli cam 
pwysig ymlaen yn ein gwaith ar newid yn yr hinsawdd ac iechyd, 
llesiant a thegwch. Ei nod yw cefnogi camau gweithredu ar ymaddasu 
i’r hinsawdd a gwytnwch yng Nghymru drwy ddarparu tystiolaeth ar 
effeithiau iechyd ehangach y newid yn yr hinsawdd yng Nghymru, a’r 
hyn y mae’n ei olygu i fywydau pobl yn y mannau y maent yn byw, yn 
gweithio, yn dysgu ac yn chwarae ynddynt. Mae hyn yn cynnwys llesiant 
economaidd, cymdeithasol, amgylcheddol a meddyliol. 

Iechyd Cyhoeddus Cymru yw asiantaeth iechyd cyhoeddus y genedl. Mae’n gweithio 
tuag at Gymru lle mae pobl yn byw bywydau hirach ac iachach a lle mae gan bawb 
ledled y wlad fynediad teg a chyfartal at y pethau sy’n arwain at iechyd a llesiant da. 
Dros y flwyddyn ddiwethaf mae Iechyd Cyhoeddus Cymru wedi ymgysylltu a siarad 
â llawer o randdeiliaid ledled Cymru i lywio datblygiad ein Strategaeth Hirdymor 
newydd. Clywsom fod gweithredu ar y newid yn yr hinsawdd yn flaenoriaeth i’n 
partneriaid a’r cyhoedd. Mae sicrhau bod gweithredu ar y newid yn yr hinsawdd yn 
gwella iechyd a llesiant ac yn amddiffyn y rhai mwyaf agored i niwed hefyd yn bwysig 
i bobl sy’n byw yng Nghymru.

O ganlyniad, mae Iechyd Cyhoeddus Cymru wedi gwneud mynd i’r afael ag 
effeithiau newid yn yr hinsawdd ar iechyd y cyhoedd yn flaenoriaeth strategol yn ein 
Strategaeth Hirdymor newydd rhwng 2023 a 2035. Fel sefydliad rydym yn cydnabod 
mai newid yn yr hinsawdd yw un o’r bygythiadau mwyaf arwyddocaol yn y ganrif 
hon i iechyd a llesiant corfforol a meddyliol ac rydym wedi ymrwymo i weithio gydag 
asiantaethau partner i ehangu ein gwaith ar ymaddasu i newid yn yr hinsawdd a 
lliniaru ei effeithiau yn y blynyddoedd i ddod. 

Uchelgais ein gwaith yw llywio, galluogi ac ysgogi gweithredu ar y newid yn yr hinsawdd 
ar draws ein sefydliadau ein hunain a sefydliadau eraill, ar draws sectorau a ledled 
Cymru. Rydym am sicrhau bod iechyd a llesiant pobl Cymru yn cael eu diogelu, a’u bod 
yn cael eu hystyried yn ganolog wrth ddatblygu polisïau, buddsoddiadau ac ymatebion i 
newid yn yr hinsawdd. Gobeithiwn y byddwch yn ymuno â ni yn yr her hon.

Dr Sumina Azam 
Cyfarwyddwr Cenedlaethol Polisi ac Iechyd Rhyngwladol/ 
Cyfarwyddwr Canolfan Gydweithredol Sefydliad Iechyd y Byd  
ar Fuddsoddi ar gyfer Iechyd a Llesiant

Crynodeb gweithredol
Bydd newid hinsawdd yn cael effaith 
hirdymor fawr ar iechyd, llesiant a thegwch. 
Mae’r effeithiau hyn yn amlochrog, nid 
ydynt yn sefydlog a byddant yn effeithio 
ar boblogaeth Cymru yn y dyfodol agos ac 
yn y tymor hir. Mae newid hinsawdd yn her 
fawr ar draws y byd ac mae wedi cael ei 
gydnabod fel rhwystr i lesiant, cymdeithas, 
yr amgylchedd a datblygiad economaidd ar 
lefel genedlaethol a rhyngwladol.  

Mae Asesiad o’r Effaith ar Iechyd (HIA) yn ddull iechyd y cyhoedd systematig sy’n seiliedig ar 
dystiolaeth sy’n cael ei gydnabod a’i hyrwyddo ar draws y byd, gan gynnwys gan Sefydliad Iechyd y Byd. 
Mae’n ystyried effaith polisïau a chynlluniau ar iechyd a llesiant a hefyd yr effeithiau gwahaniaethol ar 
draws y boblogaeth a allai waethygu anghydraddoldebau iechyd a chymdeithasol.  

Mae Pwyllgor y DU ar Newid Hinsawdd (CCC, 2021) yn glir bod “Action to improve the nation’s resilience 
is failing to keep pace with the impacts of a warming planet and increasing climate risks facing the UK”. 
Dywedodd y Farwnes Brown, Cadeirydd Pwyllgor addasu CSC yn 2021: 

“�The severity of the risks we face must not be underestimated. These risks 
will not disappear as the world moves to Net Zero; many of them are 
already locked in. By better understanding and preparing for the coming 
changes, the UK can prosper, protecting its people, its economy, and its 
natural environment. A detailed, effective action plan that prepares the 
UK for climate change is now essential and needed urgently.”

Y Farwnes Brown, Cadeirydd Pwyllgor Addasu CSC (CSC, 2021)

Pwrpas  

Mae’r adroddiad cryno hwn yn rhoi prif ganfyddiadau HIA newid hinsawdd yng Nghymru. Mae’n 
drosolwg strategol lefel uchel, yn seiliedig ar dystiolaeth o brif effeithiau iechyd a llesiant newid 
hinsawdd yng Nghymru.  

Nod yr HIA yw cefnogi ystod o asiantaethau i wella’r camau gweithredu ar addasu i’r hinsawdd a 
gwydnwch yng Nghymru drwy ddarparu tystiolaeth ar effeithiau newid hinsawdd ar iechyd, llesiant 
a thegwch yng Nghymru, a’r hyn y mae’n ei olygu i fywydau pobl yn y mannau y maent yn 
byw, yn gweithio, yn dysgu ac yn chwarae ynddynt. Mae hyn yn cynnwys llesiant economaidd, 
cymdeithasol, amgylcheddol a meddyliol. 



Newid Hinsawdd yng Nghymru: Asesiad o’r Effaith ar Iechyd | Adroddiad Cryno

5 

Cynulleidfa 

Mae’r HIA yn darparu tystiolaeth i lywio camau gweithredu ar iechyd a llesiant i ystod eang o 
randdeiliaid gan gynnwys: 

•	 Llunwyr polisi a llunwyr penderfyniadau ar draws adrannau llywodraeth genedlaethol a lleol 

•	 Byrddau Iechyd Lleol a chlinigwyr  

•	 Partneriaethau amlsector fel Byrddau Gwasanaethau Cyhoeddus a Fforymau Lleol Cymru Wydn 

•	 Sector yr amgylchedd, trafnidiaeth ac asiantaethau seilwaith eraill  

•	 Addysg, gofal cymdeithasol, sefydliadau cymunedol a chymdeithas sifil

Mae allbynnau’r gweithgarwch HIA yn cynnwys:

•	 Adroddiad Cryno HIA seiliedig ar dystiolaeth (yr adroddiad hwn) 

•	 Penodau unigol ar dystiolaeth o effaith newid hinsawdd ar benderfynyddion ehangach iechyd a 
grwpiau poblogaeth yng Nghymru  

•	 Set o 4 ffeithlun 

•	 Dec sleidiau PowerPoint 

•	 Adroddiad Technegol  

Crynodeb o’r canfyddiadau

Amlygodd tystiolaeth a adolygwyd gan gymheiriaid, llenyddiaeth lwyd, gwybodaeth 
iechyd a mewnwelediadau rhanddeiliaid a gasglwyd ynghyd drwy’r broses HIA y themâu 
a’r canfyddiadau canlynol mewn perthynas ag iechyd y cyhoedd yng Nghymru.     

Effaith ar iechyd a thegwch y boblogaeth

1.	 Mae newid hinsawdd yn gymhleth ac yn benderfynydd pwysig iechyd a llesiant. Mae 
newid hinsawdd yn agored i ddylanwadau niferus a chaiff ei achosi a gellir ei liniaru gan ystod 
eang o bolisïau rhyngwladol a gweithredwyr gwleidyddol, llawn cymaint â gweithredoedd 
cenedlaethol, is-genedlaethol ac unigol. Mae gan Gymru reolaeth dros rai ysgogiadau a 
sbardunau polisi pwysig i greu camau gweithredu ar gyfer newid hinsawdd ac iechyd ond nid 
ar gyfer eraill, er enghraifft, allyriadau carbon gwladwriaethau eraill a masnach ryngwladol, 
sydd hefyd yn effeithio ar iechyd a llesiant poblogaeth Cymru.  

2.	 Gall newid hinsawdd gael effeithiau mawr, amlochrog, sy’n cyd-ddigwydd ac sy’n annheg 
ar draws ystod o benderfynyddion iechyd er enghraifft, maeth a sicrwydd bwyd, gwydnwch 
a chydlyniant cymunedol, dadleoli pobl, mynediad at ofal iechyd, difrod i dai, trafnidiaeth a 
seilwaith, penderfynyddion amgylcheddol gan gynnwys cyflenwad dŵr, bioamrywiaeth a’r 
economi. 

3.	 Bydd newid hinsawdd yn effeithio ar iechyd a llesiant poblogaeth gyfan Cymru, ac 
mae rhai grwpiau poblogaeth yn debygol o brofi effeithiau negyddol anghymesur. 
Er enghraifft, y rhai ar incwm isel, plant a phobl ifanc, oedolion hŷn, ffermwyr, pysgotwyr 
a’r rhai sy’n byw mewn ardaloedd arfordirol. Mae lleoliadau fel addysg, gweithleoedd, a 
chyfleusterau iechyd a gofal cymdeithasol hefyd yn cael eu heffeithio gan newid hinsawdd 
a digwyddiadau tywydd eithafol. Felly, dylid integreiddio bregusrwydd sy’n seiliedig ar 
boblogaeth a lleoedd mewn cynllunio addasu a gwydnwch lawn cymaint â risgiau sectoraidd 
a rhai sy’n seiliedig ar wasanaethau.  

4.	 Mae yna nifer o effeithiau cyfansawdd a chronnus ar rai grwpiau poblogaeth yng 
Nghymru yn deillio o newid hinsawdd, Brexit, effaith barhaus y pandemig COVID-19 a’r 
argyfwng costau byw presennol. 

5.	 Dylai’r effaith ar lesiant meddyliol gael ei ystyried yn benodol fel rhan o gynlluniau 
newid hinsawdd ac addasu. Mae pryder am y dyfodol, ymdeimlad o reolaeth, cyfranogiad 
democrataidd, a thrawma oherwydd tywydd eithafol a llifogydd yn ffactorau allweddol sy’n 
dylanwadu ar iechyd a llesiant meddyliol.  

Polisi

6.	 Cafwyd ystod o ymatebion polisi, camau gweithredu a mesurau lliniaru hyd yma. Mae 
angen adeiladu ar y rhain a’u sefydlu mewn dull integredig, seiliedig ar systemau gyda 
chyfranogiad traws-sector, gan y gallai camau gweithredu y bwriedir iddynt gael effeithiau 
cadarnhaol ar un sector hefyd gael effeithiau negyddol anfwriadol ar iechyd a llesiant.  

7.	 Mae nifer o gyfleoedd ymarferol ar gyfer iechyd sy’n deillio o newid hinsawdd, a’i liniaru. 
Mae’r rhain yn cynnwys er enghraifft, hyrwyddo datrysiadau teithio llesol a natur ac 
amgylcheddau gwyrdd, glas a naturiol. Gallai hyn arwain at fwy o weithgarwch awyr agored, 
hamdden a thwristiaeth yng Nghymru, gwell ansawdd aer a chysylltu â’r amgylchedd naturiol 
mewn mannau gwyrdd a glas er budd iechyd a llesiant corfforol a meddyliol. 

8.	 Mae yna lawer o synergeddau ar draws meysydd polisi a allai hwyluso iechyd a llesiant, a 
lliniaru effaith newid hinsawdd a hyrwyddo datblygu cynaliadwy. Mae hyn yn cynnwys, er 
enghraifft, ffyrdd gwell o weithio’n ddigidol a darparu gwasanaethau, dulliau trafnidiaeth gwell, 
a ffyrdd gwell o ddylunio a datblygu tai.

9.	 Mae Deddf Llesiant Cenedlaethau’r Dyfodol (Cymru) a’r pum ffordd o weithio yn darparu 
cyd-destun polisi sy’n galluogi a hwyluso datblygiad cynaliadwy a pholisïau a all ddarparu 
cyd-fuddiannau ar gyfer iechyd, llesiant, cymdeithas, yr amgylchedd a thegwch. Gall hyn gefnogi 
a hybu gweithredu ar newid hinsawdd er mwyn galluogi cyfiawnder iechyd, cymdeithasol ac 
amgylcheddol.  

10.	Mae yna nifer o ffactorau trawsbynciol a chyd-destunol sy’n dylanwadu ar effeithiau newid 
hinsawdd ar iechyd a llesiant. Mae’r rhain yn cynnwys tegwch iechyd, cyfiawnder cymdeithasol 
ac amgylcheddol, cyfathrebu risg, a rôl democratiaeth a chyfranogiad cymunedol mewn 
addasu hinsawdd. 

Ymarfer

11.	Nid yw gweithredu ar addasu yn cyd-fynd â newid hinsawdd, ac mae angen dull gwell o 
weithredu a blaenoriaethu gweithgarwch addasu a buddsoddiad bellach mewn polisi ac arfer 
ar draws sectorau. 

12.	Gall prosesau fel Asesiad o’r Effaith ar Iechyd (HIA) ac Asesiad o’r Effaith ar Lesiant 
meddyliol (MWIA), alluogi llunwyr penderfyniadau a llunwyr polisi i ddeall yn well effeithiau 
cronnol newid hinsawdd ar iechyd a llesiant. Gall y prosesau hyn hefyd gynnwys dinasyddion 
mewn penderfyniadau cyfranogol a democrataidd ac atebolrwydd sy’n hybu ymddiriedaeth ac 
ymdeimlad o reolaeth. 

Ymchwil

13.	Mae angen ymchwil pellach mewn sawl maes gan gynnwys nodi newidiadau posibl a 
chynnydd yn y galw am wasanaethau iechyd yn deillio o newid hinsawdd, lliniaru effeithiol 
o effeithiau tymor byr i hirdymor llifogydd ac effeithiau tywydd eithafol eraill ar iechyd a 
llesiant meddyliol ar boblogaethau yr effeithir arnynt. Mae’r HIA wedi nodi bylchau sylweddol 
mewn data a thystiolaeth ar effeithiau iechyd yng Nghymru o wres eithafol, sychder a 
chlefydau a gludir gan fector a goblygiadau ar gyfer iechyd meddyliol, trais, camddefnyddio 
alcohol a sylweddau a pherthnasoedd teuluol a rhwng cenedlaethau yng Nghymru. Mae 
angen gwerthusiad pellach o fesurau addasu a strategaeth ymchwil ar newid hinsawdd ac 
iechyd y boblogaeth er mwyn llywio camau gweithredu.  

Grwpiau poblogaeth yr effeithir arnynt
Mae newid hinsawdd yn effeithio ar y boblogaeth gyfan. Mae grwpiau poblogaethau bregus1 sy’n 
cael eu heffeithio’n arbennig o negyddol neu gadarnhaol yn cynnwys: y rhai ar incwm isel, grwpiau 
sy’n gysylltiedig ag oedran er enghraifft, plant a phobl hŷn, menywod, grwpiau galwedigaethol fel 
gweithwyr awyr agored a staff iechyd a gofal cymdeithasol, pobl â chyflyrau iechyd hirdymor ac 
anableddau, a chymunedau daearyddol megis cymunedau gwledig ac arfordirol. 

1	 Gweler tudalen 20 am ddiffiniad o “fregus” fel y’i defnyddir yn yr adroddiad hwn.

Datrysiadau posibl  

Mae ystod eang o gamau gweithredu y gall llunwyr polisi a llunwyr penderfyniadau eu 
cymryd i alluogi iechyd a llesiant mewn perthynas â newid hinsawdd yng Nghymru. Mae’r 
rhain yn cynnwys sawl maes gweithredu: 

•	 Gwella gallu lliniaru ac addasu trwy fuddsoddiad hirdymor mewn camau ataliol: Mae 
hyn yn cynnwys, er enghraifft, buddsoddi mewn camau gweithredu wedi’u harwain gan 
wyliadwriaeth iechyd y cyhoedd cryfach a rheolaidd a gwybodaeth am effeithiau iechyd, 
llesiant a thegwch newid hinsawdd a digwyddiadau tywydd eithafol yng Nghymru; meithrin 
capasiti a gallu ymaddasol ar draws y GIG, Cyrff Cyhoeddus a sectorau eraill a sicrhau bod 
iechyd, llesiant a thegwch yn cael eu hintegreiddio mewn cynlluniau addasu traws-sector; a 
meithrin gwybodaeth a sgiliau ym maes newid hinsawdd o fewn y gweithlu iechyd y cyhoedd. 
Mae hyn yn cyd-fynd â Strategaeth Cyfadran Iechyd y Cyhoedd ar newid hinsawdd. 

•	 Gwella atal a chynnwys y cyhoedd trwy gyfathrebu ac addysg wedi’i dargedu: Mae hyn 
yn cynnwys, er enghraifft, hyrwyddo camau gweithredu i liniaru ac addasu i newid hinsawdd 
drwy gymhwyso gwyddor ymddygiad a’r sylfaen dystiolaeth ar gyfathrebu risg a gwerthuso’r 
effaith. Gall hefyd gynnwys darparu gwybodaeth glir y gellir ymddiried ynddi sydd wedi’i 
thargedu i’r cyhoedd a deunyddiau addysgu o ansawdd uchel nad ydynt yn rhagfarnllyd ar 
gyfer ysgolion ar newid hinsawdd, sy’n mynd i’r afael â phryderon y cyhoedd ac yn ysgogi 
camau gweithredu a arweinir gan ddinasyddion a chymunedau ar newid hinsawdd.   

•	 Gwella cyfranogiad y cyhoedd: Gan gynnwys gwella rheolaeth, gwydnwch a chyfranogiad 
trwy brosesau gwneud penderfyniadau democrataidd, llywodraethu, ac ymgysylltu cymunedol 
mewn polisi a chynllunio newid hinsawdd, er enghraifft, polisi llifogydd ac erydu arfordirol. 

•	 Gwella integreiddio a chydweithio: Gan gynnwys, er enghraifft, cryfhau’r broses o 
integreiddio effeithiau iechyd, llesiant a thegwch i’r gwaith o ddatblygu polisi addasu a lliniaru 
newid hinsawdd, i wneud y mwyaf o gyfleoedd ar gyfer iechyd a llesiant, ac atal neu liniaru 
canlyniadau anfwriadol, a thrwy gymhwyso HIA neu MWIA. 

•	 Buddsoddi mewn cyd-fuddiannau i iechyd: Mae hyn yn cynnwys, er enghraifft, buddsoddi 
mewn strategaethau a seilwaith sy’n gallu gwrthsefyll yr hinsawdd i gynyddu gweithgarwch 
corfforol a theithio llesol, gan ystyried y potensial ar gyfer gwell cyfleoedd ar gyfer hamdden 
awyr agored a theithio llesol oherwydd newid hinsawdd. 

 8

Gosod y sefyllfa
Mae Ymddiriedolaeth GIG Iechyd Cyhoeddus Cymru (ICC) yn 
cydnabod mai newid hinsawdd yw un o fygythiadau iechyd 
y cyhoedd mwyaf arwyddocaol y ganrif, gan beryglu iechyd 
corfforol, a iechyd a llesiant meddyliol. Mae’n bygwth pob 
rhan o fywyd sy’n effeithio ar ein gallu i gyflawni a chynnal 
iechyd da.  O ganlyniad mae ICC wedi gwneud mynd i’r 
afael ag effeithiau newid hinsawdd ar iechyd y cyhoedd yn 
flaenoriaeth yn ei Strategaeth Hirdymor o 2023 – 2035 ac mae 
wedi ymrwymo i weithio gydag asiantaethau partner i ymateb a 
hwyluso gweithredu ar addasu a lliniaru hinsawdd (Ymddiriedolaeth 
GIG Iechyd Cyhoeddus Cymru, 2023).  

Fel rhan o’r ymrwymiad hwn i gefnogi gweithredu system gyfan, mae’r asesiad hwn o’r effaith ar iechyd 
(HIA) yn arfarniad strategol a chynhwysfawr o oblygiadau posibl newid hinsawdd yn y dyfodol  agos i’r 
hirdymor ar iechyd poblogaeth Cymru. Mae’n darparu tystiolaeth gadarn i hysbysu cyrff cyhoeddus, 
asiantaethau a sefydliadau yn eu paratoadau ar gyfer newid hinsawdd a digwyddiadau newid hinsawdd 
a’u hymatebion iddynt. Ei nod yw cefnogi mabwysiadu polisïau a chynlluniau a all hybu a diogelu iechyd 
a llesiant i bawb yng Nghymru ac yn y grwpiau poblogaeth ac ardaloedd daearyddol hynny sydd mewn 
perygl arbennig o effeithiau negyddol.  

Mae’r HIA yn darparu argymhellion strategol lefel uchel mewn perthynas â chryfhau ymatebion i 
effeithiau iechyd a llesiant newid hinsawdd. Mae’n waelodlin o’r sefyllfa bresennol. Nid yw’n cynnwys 
ystyriaeth fanwl o liniaru. Rhaid i lunwyr polisi a gweithredwyr a rhanddeiliaid perthnasol eraill  (fel 
y llywodraeth; y sector iechyd; cynllunwyr gwydnwch a gofodol; rheolwyr ystadau a thrafnidiaeth; 
cymunedau a’r Trydydd sector a’r sector Busnes) gyflwyno camau lliniaru gan mai nhw yw’r rhai mwyaf 
gwybodus a dylanwadol i wneud hynny. 

Rhaid pwysleisio bod newid hinsawdd yn benbleth cymhleth, hirdymor, gwleidyddol, economaidd, 
cymdeithasol ac amgylcheddol i fynd i’r afael ag ef a’i ddatrys. Mae angen cydbwyso unrhyw 
gamau a gymerir yn ofalus i sicrhau bod bwriadau a chamau gweithredu cadarnhaol, er enghraifft 
datgarboneiddio, yn cael eu rheoli fel bod unrhyw effeithiau negyddol anfwriadol a chanlyniadau a 
allai ddigwydd o ran y boblogaeth yn cael eu hosgoi. Gall offerynnau democrataidd cyfranogol megis 
cynulliadau dinasyddion helpu i sicrhau bod gweithredu hinsawdd yn ystyried 
barn, anghenion a phryderon y cyhoedd.  

Mae’r HIA yn cydnabod bod llawer o feddwl blaengar, a chynllunio 
wrth gefn a strategol wedi digwydd hyd yma yng Nghymru a’i fod 
yn parhau. Fodd bynnag, nid yw gweithredu ar addasu yn cyd-fynd 
ag effeithiau newid hinsawdd. Mae newid hinsawdd 
yn rhywbeth y mae gan bawb yng Nghymru 
ddyletswydd i gymryd camau arno i ddiogelu 
iechyd – drwy liniaru ac addasu. Yn sgil y 
cysylltiad agos rhwng newid hinsawdd, 
iechyd, bioamrywiaeth a phandemigau 
fel COVID-19, mae’n hollbwysig bod 
lliniaru’r newid hinsawdd a chefnogi 
bioamrywiaeth ar frig yr agenda wrth 
‘adeiladu’n ôl yn well ac yn decach’ ar ôl y 
pandemig COVID-19.   

 10

Cyflwyniad
Mae iechyd a llesiant dynol wedi’i wreiddio o fewn, ac yn annatod gysylltiedig ag, iechyd a 
llesiant systemau cymdeithasol a naturiol (Cook et al., 2019; Sandifer et al., 2015). Ar hyn 
o bryd mae’r byd a’i boblogaeth yn byw mewn oes, a elwir hefyd yn Anthropocene, lle mae 
gweithgareddau dynol yn cael effaith fawr ar ddaeareg ac ecosystemau’r ddaear gydag 
effeithiau amgylcheddol, cymdeithasol, economaidd, corfforol a meddyliol a llesiant o ganlyniad 
(Whitmee et al., 2015).   

Ers dros ddegawd, cydnabuwyd mai newid hinsawdd yw un o’r bygythiad mwyaf i iechyd byd-eang y yr  
21ain ganrif ac mae hefyd yn debygol o ehangu anghydraddoldebau iechyd (Costello et al., 2009). Mae 
iechyd yn cael ei bennu gan ystod eang o ffactorau gan gynnwys ymddygiadau, yr amgylchedd byw, 
ffactorau cymdeithasol a chymunedol, ffactorau economaidd, addysg, mynediad at wasanaethau a 
bwyd iach - ac mae newid hinsawdd yn debygol o effeithio ar y rhain i gyd (Marmot et al., 2020; Watts et 
al., 2021).  

Mae’r angen i weithredu ar argyfyngau hinsawdd a natur er mwyn diogelu iechyd a llesiant y 
boblogaeth yn dod yn fwyfwy brys. Mae digwyddiadau tywydd eithafol cynyddol aml (gwres, sychder 
a llifogydd) wedi digwydd yng Nghymru yn y blynyddoedd diwethaf ac wedi effeithio ar seilwaith, 
gwasanaethau a llesiant corfforol a meddyliol y boblogaeth. 

Mae angen newid sylfaenol mewn gweithredu gwleidyddol, economaidd a phersonol, a meddwl er 
mwyn diogelu a hybu iechyd a llesiant y boblogaeth a’r blaned. Mae argyfwng pandemig COVID-19 
wedi dangos pa mor gyflym y mae gweithredu byd-eang yn bosibl ac y gellir siapio a newid ymddygiad. 
Mae hefyd yn dangos pwysigrwydd ystyried natur integredig iechyd, llesiant, yr amgylchedd naturiol, yr 
economi a chanlyniadau cymdeithasol ac amgylcheddol gweithgarwch dynol.    

 Mae cyd-destun yr adroddiad hwn ar yr Asesiad o’r Effaith ar Iechyd yn cael ei lywio’n uniongyrchol gan: 

•	 6ed Adroddiad asesu Y Panel Rhynglywodraethol ar newid hinsawdd (IPCC) sy’n nodi: 
“Adaptation options that are feasible and effective today will become constrained and less 
effective with increasing global warming. Maladaptation can be avoided by flexible, multi-
sectoral, inclusive, long-term planning and implementation of adaptation actions, with co-
benefits to many sectors and systems” (IPCC, 2023).  

•	 Mae Adroddiad Bwlch Allyriadau Rhaglen Amgylchedd y Cenhedloedd Unedig (UNEP, 2022) yn 
datgan y rhagwelir y bydd polisïau sydd ar waith ar hyn o bryd ar gyfer lleihau allyriadau heb 
unrhyw gamau ychwanegol yn arwain at gynhesu byd-eang o 2.8°C dros yr 21ain ganrif. Er mwyn 
cyfyngu cynhesu byd-eang i 1.5°C, rhaid lleihau allyriadau nwyon tŷ gwydr blynyddol byd-eang 
45 y cant erbyn 2030. Mae’r UNEP yn glir bod hyn yn gofyn am drawsnewid cymdeithasau ac 
economïau yn gyflym.  

•	 Roedd adroddiad yr IPCC (2018) yn nodi’r risg gynyddol i iechyd pobl ac ecosystemau o gynhesu 
dros 1.5°C, er enghraifft: “Adaptation is expected to be more challenging for ecosystems, food 
and health systems at 2°C of global warming than for 1.5°C”.  

•	 Mae Asesiadau Risg Newid Hinsawdd y DU a Chymru 3 (CCRA3) (Kovats a Brisley, 2021; 
Netherwood, 2021) a datganiad Pwyllgor y DU ar newid hinsawdd (UKCCC) (2021) yn nodi bod 
”Action to improve the nation’s resilience is failing to keep pace with the impacts of a warming 
planet and increasing climate risks facing the UK”  

•	 Adroddiad ar Sefyllfa Cyfoeth Naturiol Cymru (CNC, 2020), sy’n nodi nad yw Cymru’n cyflawni 
rheolaeth gynaliadwy ar adnoddau naturiol.  

•	 Datganiad Llywodraeth Cymru o argyfwng hinsawdd yn 2019 (Llywodraeth Cymru, 2019a): ac 
ymrwymiad yn ei Rhaglen Lywodraethu yn 2021 i “wreiddio’r argyfwng hinsawdd a natur” ar 
draws pob polisi (Llywodraeth Cymru, 2021a).

•	 Mae ail gyllideb garbon Cymru yn gosod y wlad ar lwybr sero net erbyn 2050 (Llywodraeth 
Cymru, 2021b). 

•	 Mae Adroddiad Arbennig Prif Swyddog Meddygol Cymru (Llywodraeth Cymru, 2022a) yn 
hyrwyddo dull ‘Un Iechyd’ sy’n ystyried bod iechyd a llesiant y boblogaeth, anifeiliaid ac 
ecosystemau yn gysylltiedig, gan olygu bod angen cydweithio ar draws sectorau a disgyblaethau 
i fynd i’r afael â materion neu risgiau sy’n digwydd ar y rhyngwyneb ecosystemau dynol-
anifeiliaid a hybu unrhyw gyd-fuddiannau gweithredu.  

Mae rhaglen Sefydliad Iechyd y Byd (WHO, dim dyddiad - a) ar newid hinsawdd ac iechyd yn ymgorffori 
tri maes ffocws i gyflawni iechyd poblogaeth “gwydn o ran hinsawdd”, sydd â chydberthynas gref ac yn 
cynnwys camau gweithredu ar addasu a lliniaru (Gweler Blwch 1) – gweler Ffigur 1 isod. 

Ffigur 1: Meysydd ffocws Sefydliad Iechyd y Byd ar gyfer iechyd sy’n wydn o ran hinsawdd 

 

Mae prif ffocws yr HIA hwn ym Maes 1: “Mynd i’r afael â’r ystod eang o effeithiau iechyd newid 
hinsawdd” o safbwynt addasu. Fodd bynnag, mae tystiolaeth a dadansoddiad o Feysydd 2 a 3 hefyd 
wedi’u cynnwys ar: 

•	 Systemau a chyfleusterau gofal iechyd sy’n wydn o ran hinsawdd (Gweler Adran D7.1) 

•	 Cyd-fuddiannau iechyd o liniaru hinsawdd mewn sectorau eraill (ee, gweler Adrannau D2.1; D5.6; 
D8.1)  

Blwch 1: Diffiniadau o addasu a lliniaru hinsawdd 

Addasu (i newid hinsawdd): 
“�The process of adjustment to actual or expected climate and its effects, in order to moderate 
harm or exploit beneficial opportunities” (IPCC, 2022, t. 2898) 

Lliniaru (newid hinsawdd):
 “�A human intervention to reduce emissions or enhance the sinks of greenhouse gases.” (IPCC, 

2022, t.2915). Mae strategaethau lliniaru newid hinsawdd yn cynnwys lleihau allyriadau a 
ffynonellau nwyon tŷ gwydr, a gwella atafaeliad nwyon tŷ gwydr.

Maes 1  
Mynd i’r afael â’r ystod eang 

o effeithiau iechyd newid 
hinsawdd    

Maes 2 
Cryfhau gwydnwch o ran 

hinsawdd a chynaliadwyedd 
amgylcheddol systemau a 
chyfleusterau gofal iechyd

Maes 3  
Hybu cydfyddiannau iechyd 

o liniaru hinsawdd mewn 
sectorau eraill  

Cymru  

Yn ôl Rhagamcanion Hinsawdd y DU 2018 (Swyddfa Dywydd, 2018a; 2018b), o ganlyniad i newid 
hinsawdd, disgwylir gaeafau cynhesach, gwlypach a hafau poethach a sychach i Gymru, gyda chynnydd 
yn lefel y môr yn cyd-fynd â hynny. Mae Tabl 1 isod yn dangos y rhagamcanion allweddol ar gyfer Cymru 
ar gyfer y 2070au (Y Swyddfa Dywydd, 2018a; 2018b): 

Tabl 1: Rhagamcanion hinsawdd allweddol ar gyfer Cymru ar gyfer y 2070au 

Newid mewn 
glawiad yr haf 

Newid mewn 
dyddodiad y 
gaeaf 

Newid mewn 
tymheredd yr 
haf 

Newid mewn 
tymheredd y 
gaeaf 

Cynnydd 
yn lefel y 
môr (erbyn 
2100) 

Canolbarth Cymru Caerdydd

Senario allyriadau isel 
(RCP2.6) 

39% yn 
sychach i 3% 
yn wlypach 

2% yn sychach 
i 19% yn 
wlypach 

Dim newid 
i 3.3°C yn 
gynhesach 

0.1°C yn 
gynhesach 
i 2.4°C yn 
gynhesach 

27 i 69 cm 

Senario allyriadau 
uchel (RCP8.5) 

56% yn 
sychach i 2% 
yn wlypach 

Dim newid 
i 29% yn 
wlypach 

0.9°C yn 
gynhesach 
i 5.9°C yn 
gynhesach 

0.7°C yn 
gynhesach 
i 4.1°C yn 
gynhesach 

51 i 113 cm 

Yn ystod y degawd diwethaf roedd tymheredd tir cyfartalog Cymru 0.9°C yn uwch na thymheredd y 
cyfnod rhwng canol y 1970au a chanol y 2010au. Cynyddodd glawiad 2% ac oriau heulwen 6.1%. Mae 
eithafion tywydd (yn enwedig tymereddau haf eithafol) hefyd wedi cynyddu (Netherwood, 2021). 

Mae Asesiad Risg Newid Hinsawdd Cymru 3 (CCRA3) (Kovats a Brisley, 2021; Netherwood, 2021) yn 
nodi’r blaenoriaethau canlynol i ddiogelu iechyd a llesiant yng Nghymru – gweler Tabl 2: 

Tabl 2: Asesiad Risg Newid Hinsawdd ar gyfer Cymru 3 (CCRA3) (Kovats a Brisley, 2021; Netherwood, 
2021) (Kovats and Brisley, 2021; Netherwood, 2021)

Angen mwy o weithredu Angen ymchwiliad pellach 

Risgiau i iechyd a llesiant yn sgil tymereddau uchel  Risgiau i ffabrig adeiladau  

Risgiau llifogydd i bobl, cymunedau ac adeiladau  Risgiau i iechyd a llesiant yn sgil newidiadau mewn 
ansawdd aer  

Risgiau i hyfywedd cymunedau arfordirol yn sgil 
cynnydd yn lefel y môr  

Risgiau i iechyd o glefydau a gludir gan fector  

Risgiau i ddarpariaeth iechyd a gofal cymdeithasol  Risgiau i sicrwydd bwyd a sicrwydd bwyd  

Risgiau i addysg a gwasanaethau carchardai  Risgiau i ansawdd dŵr a chyflenwadau dŵr cartrefi  

Cyfleoedd ar gyfer iechyd a llesiant o dymereddau 
uwch  

Cyd-destun polisi presennol a chyfleoedd 
i wella gweithredu ymaddasol 

Mae gan Gymru amgylchedd galluogi i hwyluso datblygu cynaliadwy a pholisïau i gefnogi 
addasu a lliniaru newid hinsawdd. Mae Deddf Llesiant Cenedlaethau’r Dyfodol (Cymru) 2015 
yn gosod dyletswydd ar bob Corff Cyhoeddus i hwyluso datblygu cynaliadwy a chreu Cymru 
gydnerth, mwy cyfartal ac iachach. Penododd Cymru hefyd Weinidog dros Newid Hinsawdd 
yn 2021 ar ôl datgan argyfwng hinsawdd yn 2019 (Llywodraeth Cymru, 2019a; n.d.). 

Mae Deddf Newid Hinsawdd (2008) hefyd yn gosod dyletswyddau ar Lywodraeth y DU a Llywodraeth 
Cymru i gynhyrchu Cynlluniau Addasu Cenedlaethol. Mae’r cynllun addasu presennol yng Nghymru 
“Ffyniant i bawb: Cymru sy’n Ymwybodol o’r Hinsawdd” (Llywodraeth Cymru, 2019b) yn rhedeg tan 
2025. Mae adroddiad cynnydd wedi’i gyhoeddi’n ddiweddar (Llywodraeth Cymru, 2022b), ac mae 
Cynllun addasu Cenedlaethol newydd ar y gweill ar gyfer 2024.  

Mae gan Gynllun addasu Cenedlaethol presennol Cymru (Llywodraeth Cymru, 2019b) bum maes 
gweithredu i fynd i’r afael ag effeithiau newid hinsawdd ar iechyd a llesiant:  

1.	 Cynyddu dealltwriaeth o’r risg y mae tymheredd uwch yn ei achosi i iechyd a llesiant y cyhoedd. 

2.	 Parhau i fynd i’r afael â thlodi tanwydd drwy Raglen Cartrefi Clyd Llywodraeth Cymru. 

3.	 Diweddaru a diwygio cynlluniau a chyngor yn unol ag ymchwil i gynyddu dealltwriaeth o’r risg y 
bydd tywydd eithafol yn ei achosi yn y dyfodol i ddarpariaeth iechyd a gofal cymdeithasol. 

4.	 Sicrhau bod risg newid hinsawdd yn cael ei ystyried wrth ddatblygu polisi yn y dyfodol i wella 
ansawdd aer yng Nghymru.  

5.	 Cynyddu dealltwriaeth o’r risgiau o bathogenau a gludir gan fector.

Mae adroddiad cynnydd diweddar Llywodraeth Cymru ar addasiadau (Llywodraeth Cymru, 2022b), yn 
cydnabod nad yw addasu i newid hinsawdd yng Nghymru a ledled y DU yn cyd-fynd â’r risgiau sy’n deillio 
o newid hinsawdd a’r angen i ddatblygu dull strategol wedi’i ddiweddaru. Mae Llywodraeth Cymru 
wedi comisiynu asesiad annibynnol gan UKCCC mewn perthynas â chynnydd addasu yn yr hinsawdd 
a blaenoriaethau’r dyfodol yng Nghymru, a fydd yn llywio’r cynllun addasu cenedlaethol nesaf. Mae 
Llywodraeth Cymru wedi datgan y bydd y cynllun nesaf yn cynnwys ystyried dulliau methodolegol wedi’u 
diweddaru ar gyfer mapio a monitro llwybrau tuag at ganlyniadau addasu da; persbectif system gyfan ar 
gyfer mynd i’r afael â gwahanol feysydd risg hinsawdd, gan ystyried goblygiadau effeithiau rhaeadru a 
rhyngberthnasoedd; ‘Tîm Cymru’, gydag ystyriaeth ehangach a chefnogaeth i’r camau gweithredu sydd eu 
hangen ar draws y sector cyhoeddus, rhanddeiliaid a chymdeithas yng Nghymru. 

Ar lefelau cenedlaethol, rhanbarthol a lleol mae polisïau a chynlluniau lluosog eisoes yn darparu cyfleoedd 
i gryfhau’r broses o integreiddio camau gweithredu i fynd i’r afael ag effeithiau newid hinsawdd ar iechyd, 
llesiant a thegwch – gweler Atodiad A. Fodd bynnag, mae dadansoddiad diweddar yn awgrymu mai proffil 
cyfyngedig sydd gan gynllunio risg hinsawdd ac addasu mewn cynlluniau strategol rhanbarthol a lleol yng 
Nghymru (Netherwood et al., 2023).  Yn ogystal, prin yw’r dehongliadau ar hyn o bryd o risg hinsawdd 
ar gyfer grwpiau poblogaeth a daearyddiaethau penodol yn yr Asesiadau Llesiant rhanbarthol wedi’u 
diweddaru a gynhaliwyd yng Nghymru (Netherwood et al., 2023).  

Mae cynigion mewn nifer o Gynlluniau Llesiant Byrddau Gwasanaethau Cyhoeddus (BGC) i gynnal 
asesiad risg newid hinsawdd lleol (Netherwood et al., 2023). Nod yr HIA hwn yw llywio a chefnogi 
asesiadau a chynllunio rhanbarthol a lleol trwy ddarparu sylfaen dystiolaeth i gefnogi dehongli 
effeithiau ar benderfynyddion penodol iechyd a grwpiau poblogaeth. Yn ogystal, trwy gydol yr 
adrannau arfarnu HIA, darperir enghreifftiau sy’n berthnasol o gyfleoedd polisi traws-sector i fynd 
i’r afael ag effeithiau newid hinsawdd ar iechyd a llesiant sy’n berthnasol i bob penderfynydd iechyd, 
megis sicrwydd bwyd neu addysg.

Asesiad o’r effaith ar iechyd  

O fewn y cyd-destun hwn o ddatganiad o argyfwng hinsawdd gan Lywodraeth Cymru yn 2019 a 
phryder cynyddol am effeithiau newid hinsawdd nawr ac yn y dyfodol, cydnabu Iechyd Cyhoeddus 
Cymru fod angen cynnal HIA o newid hinsawdd yng Nghymru. O ganlyniad, cynhaliodd Uned Gymorth 
Asesu’r Effaith ar Iechyd Cymru (WHIASU), Polisi ac Iechyd Rhyngwladol, Cyfarwyddiaeth Canolfan 
Gydweithredol WHO ar ‘Fuddsoddi mewn Iechyd a Llesiant’, Iechyd Cyhoeddus Cymru (ICC), yr HIA.  

Offeryn a dull iechyd y cyhoedd yw HIA sy’n gallu nodi effeithiau iechyd, llesiant a thegwch posibl, a 
lle y’u gwelir, rhai gwirioneddol, mewn perthynas â pholisi, cynllun neu brosiect ar draws poblogaeth. 
Mae HIAs yn galluogi nodi a yw’r effeithiau hynny’n gadarnhaol neu’n hyrwyddo cyfleoedd neu a oes 
ganddynt ganlyniadau negyddol, neu ganlyniadau negyddol anfwriadol ac i bwy (Canolfan Ewropeaidd 
Polisi Iechyd, 1999; WHO, dim dyddiad - b). Gall HIA helpu i nodi camau gweithredu sy’n seiliedig 
ar dystiolaeth a mesurau lliniaru i leihau neu ddileu effeithiau negyddol a gwneud y mwyaf o rai 
cadarnhaol (Green et al., 2021a). Mae’r dystiolaeth a ddefnyddiwyd yn cynnwys erthyglau ymchwil 
cadarn a adolygwyd gan gymheiriaid, llenyddiaeth lwyd, dadansoddi polisi, gwybodaeth iechyd a data 
arall a mewnwelediad a thystiolaeth rhanddeiliaid. Nod HIA yw mynd i’r afael ag anghydraddoldebau 
mewn canlyniadau iechyd a llesiant, drwy nodi effeithiau anghymesur a nodi meysydd ar gyfer 
gweithredu i sicrhau nad yw polisïau’n ehangu anghydraddoldebau yn anfwriadol. 

Mae’r HIA hwn yn arfarniad strategol a chynhwysfawr o oblygiadau posibl newid hinsawdd yn y dyfodol 
agos i’r hirdymor ar iechyd poblogaeth Cymru. Mae’n darparu tystiolaeth gadarn i hysbysu cyrff 
cyhoeddus, asiantaethau a sefydliadau yn eu paratoadau ar gyfer newid hinsawdd a digwyddiadau 
newid hinsawdd, a’u hymatebion iddynt, gan ganolbwyntio’n bennaf ar addasu (Gweler Blwch 1). Ei nod 
yw cefnogi mabwysiadu polisïau a chynlluniau a all hybu a diogelu iechyd a llesiant i bawb yng Nghymru 
- yn enwedig cymunedau bregus. Bydd yn cefnogi llunwyr polisi a llunwyr penderfyniadau ar bob lefel 
o lywodraeth ac ar draws ffiniau sefydliadol i hybu gweithredu ar addasu i newid hinsawdd. Mae’r HIA 
yn cynnig meysydd strategol lefel uchel ar gyfer camau gweithredu i gryfhau’r gwaith o feithrin gallu a 
chamau gweithredu ar effeithiau newid hinsawdd ar iechyd a llesiant yng Nghymru.  

Er bod yr HIA yn canolbwyntio’n bennaf ar addasu, cododd rhanddeiliaid a gyfrannodd at yr HIA hefyd 
gyfleoedd a chyd-fuddiannau i iechyd sy’n deillio o liniaru newid hinsawdd ac mae’r rhain wedi’u 
cynnwys, ac maent yn haeddu sylw pellach.   

Nodau ac amcanion

Mae’r asesiad hwn yn unigryw gan ei fod yn defnyddio methodoleg HIA i nodi’r poblogaethau a allai 
gael eu heffeithio’n fawr, ochr yn ochr â’r effeithiau posibl ar benderfynyddion iechyd a llesiant, a bydd 
yn amlygu unrhyw gyfleoedd posibl ar gyfer y dyfodol.  Nod yr HIA yw hysbysu llunwyr polisi, cyrff 
cyhoeddus, asiantaethau’r trydydd sector a’r sector preifat am yr effeithiau cadarnhaol a negyddol 
posibl ar fywydau pobl, iechyd a llesiant ac anghydraddoldeb strwythurol a allai ddeillio o newid 
hinsawdd yng Nghymru.  

Mae’n asesu sut y gall unrhyw effaith amlygu ei hun dros amser ar y boblogaeth er enghraifft, yn 
y tymor byr neu’r hirdymor; y tebygolrwydd er enghraifft, posibl neu debygol; a phwy fydd yn cael 
eu heffeithio. Mae’n nodi camau gweithredu strategol y gellid eu rhoi ar waith gan amrywiaeth o 
randdeiliaid a’r rhai sy’n gwneud penderfyniadau allweddol. Amlygir cyfleoedd ar gyfer iechyd a 
chyd-fuddiannau hefyd ynghyd â meysydd ymchwil yn y dyfodol ar gyfer iechyd y boblogaeth a newid 
hinsawdd.

Nid yw’r HIA yn disodli’r dystiolaeth a’r camau gweithredu sydd wedi’u cynnwys yn yr Asesiad Risg 
Newid Hinsawdd statudol ar gyfer Cymru a’r DU (Kovats a Brisley, 2021; Netherwood, 2021). Nod yr 
HIA yw ychwanegu gwerth at yr asesiadau statudol hyn drwy ddarparu lens iechyd y cyhoedd sy’n 
canolbwyntio ar iechyd y boblogaeth, penderfynyddion cymdeithasol iechyd a thegwch iechyd yng 
Nghymru, a dylid darllen y dystiolaeth a’r camau gweithredu yn yr HIA ar y cyd â’r dogfennau hynny. 

Methodoleg
Mae HIA yn broses 5 cam safonol ac mae’r dull ar gyfer yr HIA wedi’i grynhoi isod yn 
Nhabl 3. Sefydlwyd Grŵp Cynghori Strategol i oruchwylio prosesau llywodraethu HIA 
ac ICC a chynhaliwyd sicrwydd ansawdd. Mae’n anelu at ychwanegu set o ddisgrifyddion 
penodol i ddisgrifio a nodweddu effeithiau ar benderfynyddion iechyd a grwpiau 
poblogaeth a gellir dod o hyd i hyn yn Atodiad B.  

Tabl 3: Y Broses Fethodolegol ar gyfer yr HIA (addaswyd o Green et al, 2021a) 

Cam HIA Camau gweithredu Sut y cymerwyd y Cam yn yr HIA  

1.Sgrinio Wedi nodi'r effeithiau iechyd a llesiant 
rhagarweiniol a'r rhai yr effeithir arnynt yn y 
boblogaeth. 

•	 Sefydlwyd Gweithgor mewnol i Iechyd 
Cyhoeddus Cymru. 

•	 Nodwyd poblogaethau eang a 
phenderfynyddion yr effeithiwyd arnynt. 

•	 Defnyddiwyd 2 restr wirio fel canllaw.  

2.Cwmpasu  Yn nodi: 

•	 ffiniau daearyddol yr HIA 

•	 ffocws yr ymholiad 

•	 amserlenni / terfynau amser 

•	 terminoleg i’w defnyddio i ddiffinio a 
nodweddu effaith  

•	 rhanddeiliaid  

•	 dulliau ymgysylltu  

•	 ffynonellau data a thystiolaeth. 

•	 Defnyddiwyd rhestr wirio i ddatblygu’r 
cwmpas arfaethedig gan yr awduron 
arweiniol a’r gweithgorau. 

•	 Adnoddau wedi’u dyrannu a’u cytuno gan 
ICC. 

•	 Trafodwyd y cwmpas a’r dull gweithredu 
arfaethedig gydag ymgysylltiad gan y 
Grŵp Cynghori Strategol a’u pennu.  

•	 Yr amserlen ar gyfer cwblhau oedd 
blwyddyn i ddechrau er mwyn 
hysbysu’r rhai sy’n llunio polisïau a 
phenderfyniadau. Fodd bynnag, gohiriwyd 
y gwaith hwn yn ystod y pandemig. 

3a. Arfarniad 
- Casglu 
Tystiolaeth 

Adolygiad o 
Lenyddiaeth 

Cynnal adolygiad 
o'r llenyddiaeth a'i 
syntheseiddio i grynodeb 
i nodi tystiolaeth ac 
ystadegau ansoddol a 
meintiol perthnasol.  

•	 Lluniwyd Protocol Ymchwil ar gyfer 
adolygiad cyflym systematig.  

•	 Chwiliad wedi’i wneud 

•	 Papurau wedi’u sgrinio 

•	 Papurau wedi’u hadolygu a samplau 
wedi’u gwirio 

•	 Adolygiad ansawdd 

•	 Tabl echdynnu wedi’i gwblhau 

Coladu 
Proffil Iechyd 
Cymunedol 
a data 
amgylcheddol 

Defnyddio’r rhestrau 
gwirio cwmpasu a sgrinio 
fel canllaw i gasglu 
data i nodi gwybodaeth 
iechyd berthnasol 
a data/ystadegau 
demograffig, economaidd, 
amgylcheddol a 
chymdeithasol. Mae 
hyn yn cynnwys casglu 
data mewn perthynas 
â grwpiau poblogaeth 
yr effeithir arnynt a 
phenderfynyddion iechyd 
a nodwyd. 

Cafwyd data a gwybodaeth iechyd o 
ffynonellau cadarn gan gynnwys:

•	 Llywodraeth Cymru 

•	 Arolwg Cenedlaethol Cymru 

•	 Arsyllfa Iechyd Cyhoeddus Cymru 

•	 Mynegai Amddifadedd Lluosog Cymru 

•	 Swyddfa Ystadegau Gwladol   

•	 Ystadegau Cymru 

•	 Cyfoeth Naturiol Cymru 

•	 Llywodraeth y DU 
Casglwyd yr holl ddata a gasglwyd i mewn i 
Broffil Iechyd Cymunedol a oedd yn bwydo i 
mewn i’r adroddiad HIA terfynol (Gweler yr 
Adroddiad Technegol). 

Tystiolaeth 
rhanddeiliaid 

Nodwyd gwybodaeth 
allweddol, gwybodaeth a 
thystiolaeth rhanddeiliaid 
allanol a nodwyd fel rhan 
o’r Broses Gwmpasu drwy: 
•	 Cynnal cyfweliadau 

a thrawsgrifio i’w 
dadansoddi 

•	 Cynnal 2 weithdy 
cyfranogol i randdeiliaid 

•	 Datblygu crynodeb 
o’r canlyniadau 
i’w fewnbynnu i’r 
adroddiad terfynol. 

•	 Cynhaliwyd 19 o gyfweliadau â 
rhanddeiliaid 

•	 Cynhaliwyd 2 weithdy gyda 33 o bobl yn 
bresennol 

•	 Roedd y rhanddeiliaid a gymerodd ran 
yn y rhain yn cynnwys cynrychiolwyr o 
ystod eang o gyrff cyhoeddus, y byd 
academaidd a’r trydydd sector. Roedd y 
rhain yn cynnwys er enghraifft: 

•	 Cyfoeth Naturiol Cymru 

•	 Llywodraeth Cymru 

•	 Iechyd Cyhoeddus Cymru 

•	 Byrddau Iechyd 

•	 Awdurdodau Lleol  

•	 Adfywio Cymru 

•	 Prifysgol Caerdydd

•	 Prifysgol Gorllewin Lloegr

Roedd disgyblaethau lluosog hefyd yn 
cymryd rhan gan gynnwys iechyd a gofal 
cymdeithasol, tai, cynllunio defnydd 
tir, datblygu cynaliadwy, trafnidiaeth, 
gwasanaethau brys, newid hinsawdd, 
bwyd ac amaethyddiaeth a chynrychiolwyr 
cymunedol.

3b. Arfarniad o 
Dystiolaeth

•	 Trionglwyd tystiolaeth i asesu a 
nodweddu’r effeithiau cadarnhaol a 
negyddol a ffurfio darlun o raddfa, 
cwmpas a hyd y rhain. 

•	 Ffurfiwyd awgrymiadau ar gyfer 
gweithredu a phrif ganfyddiadau mewn 
deialog â rhanddeiliaid. 

•	 Nodwyd effaith ar benderfynyddion 
iechyd  

•	 Nodwyd Grwpiau Poblogaeth fel rhai yr 
effeithir arnynt 

•	 Drafftiwyd tabl nodweddu effaith. 

4. Adrodd ac 
Argymhellion 

•	 Lluniwyd adroddiad ac awgrymid camau 
gweithredu

•	 Sicrhau ansawdd gyda rhanddeiliaid 
allweddol 

•	 Adolygu a ‘Chymeradwyo’ yn ICC 

•	 Dyddiad cyhoeddi   

•	 Adroddiad wedi ei gyhoeddi  

•	 Lledaenu trwy rwydweithiau a 
rhanddeiliaid dan sylw 

5. Adolygu, 
myfyrio a 
monitro 

•	 Adolygu a gwerthuso’r broses o gynnal yr 
HIA 

•	 Datblygu dangosyddion / camau monitro 

•	 Cynllun monitro a gwerthuso i’w 
ddatblygu 

•	 Sesiwn adolygu a myfyrio 

•	 Llunio papur adolygu a myfyrio.

Crynodeb o’r prif ganfyddiadau 
Mae’r HIA wedi nodi nifer o grwpiau poblogaeth (Tabl 4) sy’n fwy agored i niwed ac sy’n 
cael eu heffeithio’n anghymesur gan effeithiau iechyd a llesiant newid hinsawdd. Mae’r 
HIA wedi nodi y bydd newid hinsawdd yn cael effeithiau ar draws holl benderfynyddion 
cymdeithasol iechyd (Tabl 5). Gall rhai o’r rhain effeithio ar y boblogaeth gyfan, er 
enghraifft, effeithiau ar sicrwydd bwyd a maeth (Gweler Adran D1). Mae crynodebau 
gwerthuso tystiolaeth unigol2 ar gyfer pob penderfynydd a grŵp poblogaeth ar gael 
drwy’r dolenni wedi’u mewnosod yn Nhablau 4 a 5. Rhoddir tabl crynodeb o’r effaith 
hefyd yn Atodiad C. 

Effaith ar iechyd a thegwch y boblogaeth 

1.	 Mae newid hinsawdd yn gymhleth ac yn benderfynydd pwysig iechyd a llesiant. Mae 
newid hinsawdd yn agored i ddylanwadau niferus a chaiff ei achosi a gellir ei liniaru gan ystod 
eang o bolisïau rhyngwladol a gweithredwyr gwleidyddol, llawn cymaint â gweithredoedd 
cenedlaethol, is-genedlaethol ac unigol. Mae gan Gymru reolaeth dros rai ysgogiadau a 
sbardunau polisi pwysig i greu camau gweithredu ar gyfer newid hinsawdd ac iechyd ond nid 
ar gyfer eraill, er enghraifft, allyriadau carbon gwladwriaethau eraill a masnach ryngwladol, 
sydd hefyd yn effeithio ar iechyd a llesiant poblogaeth Cymru.  

2.	 Gall newid hinsawdd gael effeithiau mawr, amlochrog, sy’n cyd-ddigwydd ac sy’n annheg 
ar draws ystod o benderfynyddion iechyd er enghraifft, maeth a sicrwydd bwyd, gwydnwch 
a chydlyniant cymunedol, dadleoli pobl, mynediad at ofal iechyd, difrod i dai, trafnidiaeth a 
seilwaith, penderfynyddion amgylcheddol gan gynnwys cyflenwad dŵr, bioamrywiaeth a’r 
economi. 

3.	 Bydd newid hinsawdd yn effeithio ar iechyd a llesiant poblogaeth gyfan Cymru, ac 
mae rhai grwpiau poblogaeth yn debygol o brofi effeithiau negyddol anghymesur. 
Er enghraifft, y rhai ar incwm isel, plant a phobl ifanc, oedolion hŷn, ffermwyr, pysgotwyr 
a’r rhai sy’n byw mewn ardaloedd arfordirol. Mae lleoliadau fel addysg, gweithleoedd, a 
chyfleusterau iechyd a gofal cymdeithasol hefyd yn cael eu heffeithio gan newid hinsawdd 
a digwyddiadau tywydd eithafol. Felly, dylid integreiddio bregusrwydd sy’n seiliedig ar 
boblogaeth a lleoedd mewn cynllunio addasu a gwydnwch lawn cymaint â risgiau sectoraidd 
a rhai sy’n seiliedig ar wasanaethau.  

4.	 Mae yna nifer o effeithiau cyfansawdd a chronnus ar rai grwpiau poblogaeth yng 
Nghymru yn deillio o newid hinsawdd, Brexit, effaith barhaus y pandemig COVID-19 a’r 
argyfwng costau byw presennol.   

5.	 Dylai’r effaith ar lesiant meddyliol gael ei ystyried yn benodol fel rhan o gynlluniau 
newid hinsawdd ac addasu. Mae pryder am y dyfodol, ymdeimlad o reolaeth, cyfranogiad 
democrataidd, a thrawma oherwydd tywydd eithafol a llifogydd yn ffactorau allweddol sy’n 
dylanwadu ar iechyd a llesiant meddyliol. 

2	 Cyfeirir at dystiolaeth gan randdeiliaid yn yr adrannau arfarnu fel W1 a W2 ar gyfer mewnwelediadau o weithdai 
cyfranogol, ac Int. 1 ac ati am dystiolaeth o gyfweliadau arbenigol. 

Polisi

6.	 Cafwyd ystod o ymatebion polisi, camau gweithredu a mesurau lliniaru hyd yma. Mae angen 
adeiladu arnynt. Mae angen adeiladu’r rhain mewn dull integredig, seiliedig ar systemau gyda 
chyfranogiad traws-sector, gan y gallai camau gweithredu y bwriedir iddynt gael effeithiau 
cadarnhaol ar un sector hefyd gael effeithiau negyddol anfwriadol ar iechyd a llesiant.  

7.	 Mae nifer o gyfleoedd ymarferol ar gyfer iechyd sy’n deillio o newid hinsawdd, a’i liniaru. 
Mae’r rhain yn cynnwys er enghraifft, hyrwyddo datrysiadau teithio llesol a natur ac 
amgylcheddau gwyrdd, glas a naturiol. Gallai hyn arwain at fwy o weithgarwch awyr agored, 
hamdden a thwristiaeth yng Nghymru, gwell ansawdd aer a chysylltu â’r amgylchedd naturiol 
mewn mannau gwyrdd a glas er budd iechyd a llesiant corfforol a meddyliol. 

8.	 Mae yna lawer o synergeddau ar draws meysydd polisi a allai hwyluso iechyd a llesiant, a 
lliniaru effaith newid hinsawdd a hyrwyddo datblygu cynaliadwy. Mae hyn yn cynnwys, er 
enghraifft, ffyrdd gwell o weithio’n ddigidol a darparu gwasanaethau. 

9.	 Mae Deddf Llesiant Cenedlaethau’r Dyfodol (Cymru) a’r pum ffordd o weithio yn darparu 
cyd-destun polisi sy’n galluogi a hwyluso datblygiad cynaliadwy a pholisïau a all ddarparu cyd-
fuddiannau ar gyfer iechyd, llesiant, cymdeithas, yr amgylchedd a thegwch. Gall hyn gefnogi 
a hybu gweithredu ar newid hinsawdd er mwyn galluogi cyfiawnder iechyd, cymdeithasol ac 
amgylcheddol.  

10.	Mae yna nifer o ffactorau trawsbynciol a chyd-destunol sy’n dylanwadu ar effeithiau newid 
hinsawdd ar iechyd a llesiant. Mae’r rhain yn cynnwys tegwch iechyd, cyfiawnder cymdeithasol 
ac amgylcheddol, cyfathrebu risg, a rôl democratiaeth a chyfranogiad cymunedol mewn addasu 
hinsawdd. 

Ymarfer

11.	Nid yw gweithredu ar addasu yn cyd-fynd â newid hinsawdd, ac mae angen dull gwell o 
weithredu a blaenoriaethu gweithgarwch addasu a buddsoddiad bellach mewn polisi ac arfer 
ar draws sectorau. 

12.	Gall prosesau fel Asesiad o’r Effaith ar Iechyd (HIA) ac Asesiad o’r Effaith ar Lesiant 
meddyliol (MWIA), alluogi llunwyr penderfyniadau a llunwyr polisi i ddeall yn well effeithiau 
cronnol newid hinsawdd ar iechyd a llesiant, a chynnwys dinasyddion mewn penderfyniadau 
cyfranogol a democrataidd ac atebolrwydd sy’n hybu ymddiriedaeth ac ymdeimlad o reolaeth.

Ymchwil

13.	Mae angen ymchwil pellach mewn sawl maes gan gynnwys nodi newidiadau posibl a 
chynnydd yn y galw am wasanaethau iechyd yn deillio o newid hinsawdd, lliniaru effeithiau 
tymor byr i hirdymor llifogydd yn effeithiol ac effeithiau tywydd eithafol eraill ar iechyd a 
llesiant meddyliol ar boblogaethau yr effeithir arnynt. Mae’r HIA wedi nodi bylchau sylweddol 
mewn data a thystiolaeth ar effeithiau iechyd yng Nghymru o wres eithafol, sychder a 
chlefydau a gludir gan fector a goblygiadau ar gyfer iechyd meddyliol, trais, camddefnyddio 
alcohol a sylweddau a pherthnasoedd teuluol a rhwng cenedlaethau yng Nghymru. Mae hefyd 
angen gwerthusiad pellach o fesurau addasu a strategaeth ymchwil ar newid hinsawdd ac 
iechyd y boblogaeth.  

Prif ganfyddiadau: Effeithiau ar grwpiau 
poblogaeth yng nghymru 

Bydd newid hinsawdd yn effeithio ar iechyd a llesiant y boblogaeth gyfan yng Nghymru, 
fodd bynnag, nid yw effeithiau newid hinsawdd ar iechyd a llesiant wedi’u dosbarthu’n 
gyfartal (Lindley et al., 2011). Mae Asesiad Risg Newid Hinsawdd 3 ar gyfer y DU yn 
nodi bod “cyfleoedd ar gyfer addasu yn annhebygol o fod wedi’u dosbarthu’n gyfartal 
ar draws poblogaeth y DU” (Kovats a Brisley, 2021, t. 16). Felly, mae’n bwysig bod 
polisïau addasu traws-sector a sefydliadol yn nodi ac yn cynllunio ar gyfer effeithiau 
gwahaniaethol a phenodol ar ystod o grwpiau poblogaeth er mwyn hybu a diogelu 
iechyd a llesiant yn wyneb newid hinsawdd.  

Mae’r llenyddiaeth ar iechyd yr amgylchedd a lleihau risg trychineb yn defnyddio’r term “bregusrwydd” 
i gyfeirio at “…state of susceptibility to harm from exposure to stresses associated with environmental 
and social change and from the absence of capacity to adapt” (Adger, 2006). Nid yw bregusrwydd, fel y’i 
cysyniadir yn yr HIA hwn, yn awgrymu bod bregusrwydd naill ai’n eiddo i grŵp neu unigolyn penodol, 
neu fel diffyg (Brown, 2014; Preston et al., 2014). Yn hytrach, mae’r HIA yn ymdrin â bregusrwydd fel 
rhywbeth sy’n deillio o amgylchiadau byw personol, cymdeithasol ac amgylcheddol ynghyd â ffactorau 
strwythurol cymdeithasol, economaidd, gwleidyddol a llywodraethu sy’n dylanwadu ar fynediad at yr 
adnoddau, y cyfleoedd a’r galluoedd sydd eu hangen ar gyfer addasu (Brown, 2014; Lindley et al., 2011; 
Preston et al., 2014). 

Roedd Polinder et al. (2011) yn dadlau y dylai polisi addasu hinsawdd symud y tu hwnt i fesurau effaith 
ffisegol ac economaidd traddodiadol, i ymgorffori effeithiau ehangach ar lesiant ac ansawdd bywyd gan 
gynnwys ffactorau cymdeithasol a seicolegol. Mae’r HIA hwn wedi defnyddio’r fframwaith cysyniadol 
ar gyfer asesu bregusrwydd cymdeithasol-ofodol ac anfantais hinsawdd a ddatblygwyd gan Lindley et 
al. (2011). Mae’n defnyddio hyn fel sail ar gyfer deall bregusrwydd mewn perthynas ag addasu i newid 
hinsawdd a nodi grwpiau poblogaeth a allai gael eu heffeithio’n anghymesur yng Nghymru. Mae’n darparu 
fframwaith sy’n galluogi ystyried penderfynyddion cymdeithasol iechyd, gan gynnwys llesiant cymdeithasol 
a meddyliol, yn ogystal â ffactorau strwythurol ac anghydraddoldebau (gweler Ffigur 2 isod).  

Ffigur 2: Fframwaith cysyniadol ar gyfer asesu bregusrwydd gofodol gymdeithasol ac anfantais 
hinsawdd3  (Lindley et al., 2011)

3	 Ffynhonnell: atgynhyrchwyd gyda chaniatâd caredig Sarah Lindley (Lindley et al., 2011)  

Mae’r gwerthusiad o effeithiau ar grwpiau poblogaeth hefyd wedi’i lywio gan ‘rhyngdoriad’ 
hunaniaethau cymdeithasol, sy’n golygu nad yw bywydau pobl a’u profiad o anghydraddoldeb yn 
cael eu profi ar wahân a gall unigolyn a chymunedau brofi anghydraddoldeb cronnol ar draws nifer o 
ddimensiynau (Marmot et al., 2020; Phoenix, 2018).  

Mae Tabl 4 isod yn crynhoi’r grwpiau poblogaeth sy’n fwy agored i niwed ac sy’n cael eu heffeithio’n 
anghymesur gan effeithiau newid hinsawdd ar iechyd a llesiant yng Nghymru a nodwyd yn yr HIA.  

Tabl 4: Grwpiau Poblogaeth sy’n fwy agored i niwed ac sy’n cael eu heffeithio’n anghymesur gan 
effeithiau newid hinsawdd ar iechyd a llesiant yng Nghymru 

P1 Grwpiau cysylltiedig ag oedran 

P1.1 Babanod, plant a phobl ifanc

P1.2 Oedolion hŷn

P2 Grwpiau cysylltiedig â rhyw/rhywedd

P2.1 Menywod

P2.2 Menywod beichiog

P2.3 Dynion

P3 Grwpiau sydd â risg uwch o wahaniaethu neu anfantais gymdeithasol arall 

P3.1 Pobl sydd wedi’u dadleoli a ffoaduriaid a cheiswyr lloches (gweler D3.2)

P3.2 Pobl â chyflyrau iechyd tymor hir a/neu anableddau

P3.3 Pobl sy’n ddigartref

P3.4 Grwpiau lleiafrifoedd ethnig

P3.5 Pobl sy’n newydd i ardal

P4 Grwpiau cysyltiedig ag incwm

P4.1 Pobl sy’n byw ar incwm isel

P5 Grwpiau galwedigaethol (gweler D6.1)

P6 Grwpiau daearyddol 

P6.1 Cymunedau arfordirol

P6.2 Ardaloedd perygl llifogydd (gweler D5.3)

P6.3 Ardaloedd diwydiannol blaenorol a phresennol

P6.4 Ardaloedd trefol 

P6.5 Ardaloedd gwledig

P6.6 Ardaloedd o anfantais lluosog

https://phwwhocc.co.uk/wp-content/uploads/2023/07/P1.1-Babies-Children-and-Young-People-Cym-17_07.pdf
http://phwwhocc.co.uk/wp-content/uploads/2023/07/P1.2-Older-Adults-Cym-final-002.pdf
http://phwwhocc.co.uk/wp-content/uploads/2023/07/P2.1-Women-Cym-final.pdf
http://phwwhocc.co.uk/wp-content/uploads/2023/07/P2.2-Pregnant-Women-Cym-final.pdf
http://phwwhocc.co.uk/wp-content/uploads/2023/07/P2.3-Men-Cym-final.pdf
https://phwwhocc.co.uk/wp-content/uploads/2023/07/D3.2P3.1-Population-Displacement-Cym-final.pdf
https://phwwhocc.co.uk/wp-content/uploads/2023/10/P3.2-People-with-Long-Term-conditions-Cym-final-1.pdf
http://phwwhocc.co.uk/wp-content/uploads/2023/07/P3.3.-People-who-are-Homeless-Cym-final.pdf
http://phwwhocc.co.uk/wp-content/uploads/2023/07/P3.4-Ethnic-minority-groups-Cym-final-2.pdf
http://phwwhocc.co.uk/wp-content/uploads/2023/07/P3.5-People-who-are-new-to-an-area-Cym-final-2.pdf
http://phwwhocc.co.uk/wp-content/uploads/2023/07/P4.1-People-living-on-a-low-income-Cym-final.pdf
http://phwwhocc.co.uk/wp-content/uploads/2023/07/D6.1P5-Working-Conditions-Cym-final.pdf
http://phwwhocc.co.uk/wp-content/uploads/2023/07/P6.1-Coastal-Communities-Cym-final.pdf
http://phwwhocc.co.uk/wp-content/uploads/2023/07/D5.3P6.2-Flooding-Cym-final.pdf
http://phwwhocc.co.uk/wp-content/uploads/2023/07/P6.3-Former-and-current-industrial-areas-Cym-final.pdf
http://phwwhocc.co.uk/wp-content/uploads/2023/07/P6.4-Urban-Areas-Cym-final.pdf
http://phwwhocc.co.uk/wp-content/uploads/2023/07/P6.5-Rural-Communities-Cym-final.pdf
http://phwwhocc.co.uk/wp-content/uploads/2023/07/P6.6-Areas-facing-multiple-disadvantage-Cym-final-002.pdf

Mae’r HIA wedi nodi bod nodweddion penodol poblogaeth Cymru yn 
arwain at rai gwendidau cyffredinol gan gynnwys: 

•	 Ffactorau personol – oedran (oedolion hŷn): bydd cyfran poblogaeth 
Cymru dros 65 oed yn parhau i gynyddu (Llywodraeth Cymru, 2021c) ac 
mae oedolion hŷn, sy’n fwy tebygol o fod yn byw gyda chyflyrau iechyd 
hirdymor, yn fwy sensitif i ystod o effeithiau iechyd sy’n gysylltiedig â newid 
hinsawdd gan gynnwys tymereddau uwch a llifogydd (gweler Adran P1.2). 

•	 Ffactorau personol – oedran (plant a phobl ifanc): er bod pobl o dan 15 oed 
yn gyfran lai ac sy’n lleihau o’r boblogaeth yng Nghymru (Llywodraeth Cymru, 2021c), bydd 
babanod, plant a phobl ifanc yn byw gyda chanlyniadau newid hinsawdd am gyfnod hwy 
a bydd ganddynt fynediad at lai o adnoddau ac asiantaethau i baratoi, addasu ac adfer ar 
ôl digwyddiadau sy’n ymwneud â’r hinsawdd. Mae babanod a phlant ifanc yn fwy sensitif i 
dymereddau uwch a llai o fynediad at fwyd iach (gweler Adrannau P1.1, D1, D4 a D5.4).     

•	 Ffactorau personol – iechyd: Adroddodd 33% o oedolion yng Nghymru salwch cyfyngus 
hirdymor yn 2021/22 (Llywodraeth Cymru, 2022c). Mae pobl yng Nghymru ar gyfartaledd yn byw 
am tua 18 mlynedd heb fod mewn iechyd da, ac mae bwlch mewn disgwyliad oes iach o 13.3 
mlynedd rhwng pobl sy’n byw yn ardaloedd lleiaf a mwyaf difreintiedig Cymru (data ar gyfer 
2018-2020) (Arsyllfa Iechyd Cyhoeddus Cymru, 2022). Mae pobl sy’n byw gydag ystod o gyflyrau 
iechyd yn fwy bregus o ran  effeithiau iechyd sy’n gysylltiedig â newid hinsawdd gan gynnwys 
tymereddau uwch, llifogydd ac ansawdd aer is (gweler Adran P3.2). 

•	 Ffactorau cymdeithasol ac amgylcheddol – galwedigaeth: mae dros 40% 
o weithlu Cymru yn gweithio mewn swyddi sy’n cael eu nodi fel rhai sy’n 
fwy agored i effeithiau newid hinsawdd ar iechyd a llesiant gan gynnwys 
gweithwyr awyr agored fel ffermwyr ac adeiladu, pobl sy’n gweithio ym 
maes iechyd, gofal cymdeithasol a gwasanaethau brys, addysg, trafnidiaeth 
a gweithgynhyrchu (gweler Adran D6.1).  

•	 Ffactorau cymdeithasol - incwm isel: am y degawd diwethaf, mae bron i 
chwarter y boblogaeth yng Nghymru wedi bod yn byw mewn tlodi – yn 2020 roedd 
yn 23%, gyda bron i 1 o bob 3 o blant yn byw mewn tlodi (31%) (Roberts et al., 2022; Ystadegau 
Cymru, 2023). Mae gan Gymru eisoes lefelau uwch o dlodi o gymharu â gweddill y DU, ac mae’r 
argyfyngau hinsawdd a chostau byw yn debygol o effeithio’n waeth ar ei phoblogaeth. Bydd hyn 
yn cael effaith fawr ar yr adnoddau sydd gan unigolion a theuluoedd i baratoi, ymateb ac adfer ar 
ôl amlder cynyddol y tywydd eithafol a ragwelir o ganlyniad i newid hinsawdd (gweler Adran P4.1). 

•	 Ffactorau cymdeithasol - tai: Mae gan Gymru’r stoc tai hynaf yn y DU (Piddington et al., 2020) 
ac mae 18% o’r holl gartrefi yng Nghymru yn peri risg annerbyniol i iechyd (a ddiffinnir fel 
cartrefi sydd ag o leiaf un o’r 26 o beryglon Categori 1), gyda pheryglon sylweddol uwch yn y 
sector rhentu preifat o gymharu â thai perchen-feddianwyr neu dai cymdeithasol (Llywodraeth 
Cymru, 2020a). Mae glawiad a stormydd dwysach yn debygol o arwain at ddifrod i gartrefi, 
cynnydd mewn treiddiad dŵr a chynnwys lleithder uchel aer awyr agored a dan do gan effeithio 
ar lefelau lleithder a llwydni (Netherwood, 2021; Cyf. 12)4. Yn ogystal, gall gor-wresogi mewn 
rhai cartrefi gynyddu, a gall rhai mathau o dai (fel carafanau) fod yn fwy agored i risgiau 
hinsawdd (gweler Adrannau D5.1). Efallai y bydd gan y rhai ar incwm is neu yn y sector rhentu 
preifat lai o adnoddau a chyfle i addasu neu atgyweirio eu cartrefi (Gweler Adran P4.1). 

4  �   �Cyfeirir at dystiolaeth gan randdeiliaid yn yr adrannau arfarnu fel W1 a W2 ar gyfer mewnwelediadau o weithdai 
cyfranogol, a Cyf 1 ac ati am dystiolaeth o gyfweliadau arbenigol.	



Newid Hinsawdd yng Nghymru: Asesiad o’r Effaith ar Iechyd | Adroddiad Cryno

23 

•	 Ffactorau amgylcheddol – daearyddiaeth: Mae dros 60% o boblogaeth Cymru yn byw ac yn 
gweithio mewn ardaloedd arfordirol (Llywodraeth Cymru, 2015) gan gynnwys y canolfannau 
trefol arfordirol, Caerdydd, Abertawe a Chasnewydd ac ardal arfordirol Gogledd Cymru. Mae 
hyn yn golygu y gallai cyfran sylweddol o’r boblogaeth fod yn agored i effeithiau iechyd a 
llesiant yn sgil cynnydd yn lefel y môr, erydu arfordirol a llifogydd (Llywodraeth Cymru, 2021d). 
Yn ogystal, mae’r effeithiau iechyd ar gymunedau arfordirol lle gallai polisi perygl llifogydd 
newid o bolisi ‘cynnal y llinell’ (amddiffyniad gweithredol rhag llifogydd) i ‘ddim ymyrraeth 
weithredol’ neu ‘adlinio rheoledig’ erbyn 2100 yn arwyddocaol iawn ar gyfer llesiant corfforol, 
meddyliol, cymdeithasol, economaidd ac amgylcheddol (gweler Adran P6.1, D5.3). 

•	 Ffactorau amgylcheddol a chymdeithasol – hen ardaloedd diwydiannol: mae hen 
ardaloedd glofaol Cymru yn cynnwys o leiaf 2,456 o domenni glo segur, gyda’r rhan fwyaf 
wedi’u lleoli yng nghymoedd De Cymru (Llywodraeth Cymru, 2022d). Gall y risg o fethiant 
llethrau mewn rhai tomenni gynyddu o ganlyniad i law trymach yn digwydd yn amlach 
oherwydd newid hinsawdd (Kovats a Brisley, 2021), gyda dŵr yn mynd i mewn yn peri’r risg 
fwyaf i sefydlogrwydd (Awdurdod Glo, 2020). Mae rhaglen o fesurau arolygu a diogelwch wedi’i 
rhoi ar waith (Llywodraeth Cymru, 2022e). Yn ogystal, gall hen seilwaith mwyngloddio hefyd 
fod yn agored i lifogydd neu ymsuddiant, gan greu effeithiau ar dai cyfagos (Awdurdod Glo, 
2021; Kovats a Brisley, 2021) (Adrannau D5.7 a P6.3).  

Yn olaf, mae yna nifer o effeithiau cyfansawdd a chronnus ar rai grwpiau poblogaeth yng Nghymru 
yn deillio o Brexit, effaith barhaus y pandemig COVID-19 a’r argyfwng costau byw presennol 
(Green et al., 2021b; 2021c; 2022; Roberts et al., 2022). Mae’r grwpiau hynny sydd fwyaf agored i’r 
effeithiau cronnol hyn yn cynnwys: 

•	 Babanod, plant a phobl ifanc 

•	 Oedolion hŷn 

•	 Menywod  

•	 Grwpiau du a lleiafrifoedd ethnig 

•	 Pobl ag anableddau a chyflyrau iechyd tymor hir 

•	 Ymfudwyr a’u teuluoedd 

•	 Pobl sy’n byw ar incwm isel 

•	 Rhentwyr cymdeithasol a phreifat  

•	 Cymunedau gwledig 

•	 Pobl sy’n byw mewn ardaloedd o amddifadedd lluosog  

•	 Ffermwyr, pysgotwyr a gweithwyr amaethyddol 

•	 Gweithwyr allweddol – gan gynnwys iechyd, gofal cymdeithasol, trafnidiaeth, addysg a 
gwasanaethau brys 

Mae angen ystyried yr effeithiau cronnol hyn hefyd mewn ymatebion polisi i newid hinsawdd. 

Prif ganfyddiadau: Penderfynyddion 
iechyd a llesiant 

Mae HIA newid hinsawdd wedi nodi bod newid hinsawdd yn effeithio ar holl 
benderfynyddion iechyd a llesiant (gweler Tabl 5), gyda’r potensial i arwain at effeithiau 
cronnol a hirdymor ar iechyd cyffredinol y boblogaeth ac anghydraddoldebau. O ystyried 
natur hirdymor newid hinsawdd a’r cynnydd a ragwelir mewn digwyddiadau tywydd 
eithafol, nid yw’r effeithiau ar iechyd a llesiant wedi’u cyfyngu i ddigwyddiadau tywydd 
eithafol unigol megis tywydd poeth neu lifogydd mewn unrhyw flwyddyn benodol, ac nid 
ydynt ychwaith wedi’u cyfyngu i un math o ganlyniad iechyd (er enghraifft, marwolaethau 
oherwydd gwres eithafol). Yn lle hynny, maent yn debygol o fod yn amlochrog ac yn 
gronnol gan rychwantu canlyniadau iechyd a llesiant corfforol, meddyliol a chymdeithasol 
ar lefel yr unigolyn a’r gymuned, gyda’r potensial i ehangu anghydraddoldebau.  

Yn ogystal, ochr yn ochr ag effeithiau cyflymu newid hinsawdd, bydd y trawsnewid cymdeithasol ac 
economaidd mawr sydd ei angen i sicrhau Cymru gynaliadwy, carbon isel i ddiogelu cenedlaethau’r 
dyfodol hefyd yn gosod heriau ar y seilwaith cymdeithasol sy’n cefnogi llesiant pobl Cymru 
(Llywodraeth Cymru, 2022f).   

Mae ymgysylltu â chymunedau a rhanddeiliaid yng Nghymru ynghylch addasu ar sail lle i newid 
hinsawdd yn awgrymu bod dealltwriaeth a phrofiad o’r effeithiau rhyngweithiol hyn eisoes: 

“�Communities are concerned about the pervasive and wider risks to the community, 
place, economy, landscape and nature – not just the direct impact of severer weather 
on people. There is a clear understanding from agencies and communities that severe 
weather will impact on infrastructure that community relies on but will also have 
wider societal and economic impacts” (Netherwood a Thomas, 2019). 

Felly, er bod yr HIA yn ystyried effeithiau ar benderfynyddion iechyd yn unigol, mae hefyd yn anelu 
at ddod â ffocws ar yr effeithiau rhyngweithiol a chronnus a fydd yn effeithio ar bobl a lleoedd.  Mae 
Tabl 5 uchod yn rhoi crynodeb o’r penderfynyddion iechyd yr effeithir arnynt a gellir cael gafael 
ar grynodebau tystiolaeth unigol ar gyfer pob un o’r penderfynyddion drwy’r dolenni sydd wedi’u 
mewnosod yn y tabl.  

 24

Tabl 5: Penderfynyddion Iechyd y mae newid hinsawdd yn effeithio arnynt yng Nghymru 

D1 Sicrwydd bwyd a maeth

D2 Ymddygiadau sy’n effeithio ar iechyd 

D2.1 Gweithgarwch corfforol a gweithgareddau hamdden awyr agored

A15 Camddefnyddio alcohol a sylweddau dygiadau sy'n effeithio ar iechyd  

D3 Ffactorau cymdeithasol a chymunedol

D3.1 Gwydnwch a chydlyniant cymunedol  

D3.2/P3.1 Dadleoli poblogaeth, symudedd a mudo

A2 Trais

A3 Perthnasoedd teuluol a rhwng cenedlaethau 

D4 Iechyd a llesiant meddyliol

D5 Amodau byw ac amgylcheddol sy’n effeithio ar iechyd

D5.1 Tai

D5.2 Ansawdd aer

D5.3/P6.2 Llifogydd

D5.4 Tymheredd uwch a gwres eithafol

D5.5 Cyflenwad ac ansawdd dŵr

D5.6 Amgylchedd naturiol a bioamrywiaeth

D5.7 Tirlithriadau a thomenni glo

D5.8 Tanau gwyllt

D5.9 Clefydau a gludir gan fector

D6 Amodau economaidd sy’n effeithio ar iechyd

D6.1/P5 Amodau gwaith

D6.2 Datblygiad economaidd a sgiliau

D7 Mynediad ac ansawdd gwasanaethau

D7.1 Iechyd a gofal cymdeithasol: mynediad a darpariaeth 

D7.2 Addysg 

D8. Ffactorau macro-economaidd, amgylcheddol a chynaliadwyedd

D8.1 Trafnidiaeth

D8.2 Seilwaith

5	 Mae adrannau sydd wedi’u labelu A1-A3 yn crynhoi tystiolaeth a arfarnwyd ar effeithiau ar dri phenderfynydd 
cymdeithasol iechyd a nodwyd gan randdeiliaid fel rhai pwysig ac sy’n hynod berthnasol i iechyd y boblogaeth yng 
Nghymru. Fodd bynnag, ychydig o dystiolaeth a nodwyd yn y llenyddiaeth i alluogi asesiad o lefel yr effaith bosibl ar 
Gymru, felly mae pob un o’r meysydd hyn yn feysydd a argymhellir ar gyfer ymchwil pellach

http://phwwhocc.co.uk/wp-content/uploads/2023/07/D1-Food-Security-and-Nutrition-Cym-final.pdf
http://phwwhocc.co.uk/wp-content/uploads/2023/07/D2.1-Physical-and-Outdoor-Leisure-activity-Cym-final-002.pdf
http://phwwhocc.co.uk/wp-content/uploads/2023/07/A1-3-Additional-possible-impacts-Cym-final.pdf
http://phwwhocc.co.uk/wp-content/uploads/2023/07/D3.1-Community-Resilience-and-Cohesion-Cym-final.pdf
http://phwwhocc.co.uk/wp-content/uploads/2023/07/D3.2P3.1-Population-Displacement-Cym-final.pdf
http://phwwhocc.co.uk/wp-content/uploads/2023/07/A1-3-Additional-possible-impacts-Cym-final.pdf
http://phwwhocc.co.uk/wp-content/uploads/2023/07/A1-3-Additional-possible-impacts-Cym-final.pdf
http://phwwhocc.co.uk/wp-content/uploads/2023/07/D4-Mental-Health-and-wellbeing-Cym-final.pdf
http://phwwhocc.co.uk/wp-content/uploads/2023/07/D5.1-Housing-Cym-final.pdf
http://phwwhocc.co.uk/wp-content/uploads/2023/07/D5.2-Outdoor-Air-Quality-Cym-final.pdf
http://phwwhocc.co.uk/wp-content/uploads/2023/07/D5.3P6.2-Flooding-Cym-final.pdf
http://phwwhocc.co.uk/wp-content/uploads/2023/07/D5.4-Higher-Temps-Extreme-Heat-Cym-final-002.pdf
http://phwwhocc.co.uk/wp-content/uploads/2023/07/D5.5-Water-Supply-and-Quality-Cym-final.pdf
http://phwwhocc.co.uk/wp-content/uploads/2023/07/D5.6-Natural-environments-and-biodiversity-Cym-final.pdf
http://phwwhocc.co.uk/wp-content/uploads/2023/07/D5.7-Landslides-and-Coal-Tips-Cym-final.pdf
http://phwwhocc.co.uk/wp-content/uploads/2023/07/D5.8-Wildfires-Cym-final.pdf
http://phwwhocc.co.uk/wp-content/uploads/2023/07/D5.9-Vector-borne-Disease-Cym-final.pdf
http://phwwhocc.co.uk/wp-content/uploads/2023/07/D6.1P5-Working-Conditions-Cym-final.pdf
http://phwwhocc.co.uk/wp-content/uploads/2023/07/D6.2-Economic-development-and-skills-Cym-final-2-002.pdf
http://phwwhocc.co.uk/wp-content/uploads/2023/07/D7.1-Health-and-social-care-services-access-and-delivery-Cym-final.pdf
http://phwwhocc.co.uk/wp-content/uploads/2023/07/D7.2-Education-Cym-final.pdf
http://phwwhocc.co.uk/wp-content/uploads/2023/07/D8.1-Transport-Cym-final.pdf
http://phwwhocc.co.uk/wp-content/uploads/2023/07/D8.2-Infrastructure-Cym-final.pdf

Effeithiau negyddol

Mae’r adran hon yn disgrifio’r effeithiau negyddol mawr ar benderfynyddion iechyd. Gallai 
penderfynyddion eraill gael eu heffeithio ar lefel gymedrol neu fach. Mae sbectrwm llawn 
yr effeithiau wedi’u nodi yn yr adrannau arfarnu a’r Tabl Effaith yn Atodiad C.  

• Sicrwydd bwyd a mynediad at fwyd iach 
Nodir effeithiau negyddol mawr ar sicrwydd bwyd a mynediad at fwyd iach gyda’r potensial ar gyfer 
effeithiau cronnol ar dlodi bwyd yn deillio o’r argyfwng costau byw presennol. Mae cyflenwad bwyd 
yng Nghymru yn agored i effeithiau newid hinsawdd yn rhyngwladol drwy, er enghraifft, sychder neu 
amhariad trafnidiaeth i gadwyni cyflenwi, a bydd hinsawdd newidiol hefyd yn effeithio ar gynhyrchu 
bwyd yn y DU. Nodir hefyd effeithiau ar werth maethol ac ansawdd bwyd (gweler Adran D1).  

• Amgylcheddol 
Mae’r ecosystemau sy’n hanfodol ar gyfer iechyd a llesiant y boblogaeth yn cael eu heffeithio’n 
negyddol gan yr argyfyngau natur a hinsawdd, gan gynnwys cyflenwad ac ansawdd dŵr; seilwaith 
gwyrdd a bioamrywiaeth; ansawdd aer a phridd (gweler Adrannau D5.2 - 5.8). Gall hyn gael nid yn 
unig effeithiau ffisegol uniongyrchol o ddigwyddiadau unigol, megis dŵr wedi’i halogi gan garthffosydd 
sy’n achosi salwch gastroberfeddol neu danau gwyllt sy’n effeithio ar iechyd anadlol (gweler Adrannau 
D5.5 a D5.8), ond hefyd effeithiau cymdeithasol, economaidd ac iechyd meddyliol ehangach – er 
enghraifft o effaith sychder ar ffermwyr (gweler Adrannau D5.5, D4, D6.1, P6.5). Mae effeithiau ar 
lesiant meddyliol sy’n gysylltiedig â cholled a niwed i’r amgylchedd naturiol hefyd yn digwydd (er 
enghraifft, “solastalgia”) (Albrecht et al., 2007) (gweler Adran D4). 

Nodir mwy o amlygiad i lifogydd o bob ffynhonnell, yn gysylltiedig â glawiad trymach a chynnydd yn 
lefel y môr, fel effaith negyddol fawr ar iechyd a llesiant. Gall llifogydd effeithio’n uniongyrchol ar iechyd 
corfforol drwy farwolaethau neu anafiadau, gall achosi straen ariannol ac ansicrwydd – yn enwedig i’r rhai 
nad ydynt wedi’u hyswirio, difrod i gartrefi, tarfu ar addysg a chynhyrchu bwyd. Nodir effeithiau mawr 
a hirdymor ar iechyd a llesiant meddyliol, gyda thystiolaeth gref o gynnydd sylweddol mewn Anhwylder 
Straen Wedi Trawma (PTSD), iselder a gorbryder ar bobl y mae eu cartrefi’n dioddef o lifogydd. Mae’r 
effeithiau hyn i’w gweld hefyd ymhlith y rhai y mae llifogydd yn tarfu ar eu bywydau ond nad oedd 
ganddynt ddŵr llifogydd yn y rhan o’u cartrefi y gellir byw ynddi (er i raddau llai), ac maent yn waeth lle na 
chafodd pobl rybudd. (gweler Adrannau D5.3, D4, P6.1.) 

Nodir bod tymheredd uwch a gwres eithafol yn  cael effaith negyddol fawr ar iechyd a llesiant, yn 
enwedig ar gyfer grwpiau bregus fel oedolion hŷn, pobl ag anableddau a chyflyrau iechyd hirdymor 
a phlant iau. Mae’r rhai mewn lleoliadau allweddol fel cartrefi gofal, ysbytai, lleoliadau addysg a 
charchardai a grwpiau galwedigaethol allweddol hefyd yn fwy agored. Mae effeithiau gwres yn mynd 
y tu hwnt i farwolaethau, ac yn cynnwys effeithiau posibl ar anafiadau, iechyd meddyliol a llesiant 
cymdeithasol (gweler Adrannau D4; D5.4; D6.1).   

Mae pobl yn treulio’r rhan fwyaf o’u hamser mewn amgylcheddau dan do, gartref, yn y gwaith ac yn 
yr ysgol. Nodir effeithiau ar yr amgylchedd byw mewn cartrefi megis gorboethi a lleithder o ganlyniad 
i fwy o law (gweler Adran D5.1) a allai, ar adeg o fwy o weithio o bell, waethygu canlyniadau iechyd. 
Bydd amodau gwaith hefyd yn cael eu heffeithio ar draws galwedigaethau, ond gydag effeithiau 
negyddol mwy arwyddocaol ar weithwyr awyr agored, iechyd, gofal cymdeithasol a gwasanaethau brys, 
gweithgynhyrchu, trafnidiaeth, addysg a charchardai (gweler Adran D6.1). Nodir lleoliadau addysg fel rhai 
sydd mewn perygl o orboethi yn ystod cyfnodau o wres eithafol, gyda’r potensial i effeithio ar ganlyniadau 
iechyd ac addysg (gweler Adran D7.2). Mae’r canfyddiad hwn yn pwysleisio pwysigrwydd dull system, pobl 
a lleoedd gyfan at addasu i’r newid hinsawdd wrth i bobl ddod i gysylltiad ag effeithiau mewn lleoliadau 
lluosog a meysydd o’u bywydau.  



Newid Hinsawdd yng Nghymru: Asesiad o’r Effaith ar Iechyd | Adroddiad Cryno

27 

• Iechyd a llesiant meddyliol 
Mae iechyd a llesiant meddyliol yn debygol o gael 
eu heffeithio trwy lwybrau lluosog. Effeithiau 
uniongyrchol ar iechyd a llesiant meddyliol yn deillio 
o: drawma o amlygiad i ddigwyddiadau tywydd 
eithafol acíwt a thrychinebau sy’n cynyddu’r risg o 
gyflyrau clinigol fel PTSD ac anhwylderau gorbryder; 
amlygiad amlach i ddigwyddiadau “is-aciwt”, 
megis sychder hir neu dywydd poeth am gyfnod 
hirach, sy’n arwain at straen cronig. Gall effeithiau 
anuniongyrchol ar iechyd a llesiant meddyliol ddeillio 
o: effeithiau iechyd corfforol newid hinsawdd; 
effeithiau newid hinsawdd ar yr amgylchedd byw a 
naturiol; newidiadau cymdeithasol ac economaidd; 
polisi addasu a lliniaru hinsawdd, cyfathrebu a 
chamau gweithredu; ymwybyddiaeth o fygythiadau 
ac effeithiau newid hinsawdd ar y genhedlaeth bresennol a chenedlaethau’r dyfodol (gweler Adran 
D4). Yn ogystal, mae effeithiau posibl ar Brofiadau Niweidiol yn ystod Plentyndod a nodwyd o ran 
straen ychwanegol ar rieni yn deillio o lifogydd (gweler Adran A3; D5.3) neu ganlyniadau eraill newid 
hinsawdd, effeithiau ar gyfraddau a/neu ddifrifoldeb anhwylder meddyliol, ac effeithiau posibl ar drais 
a chamddefnyddio sylweddau (gweler Adrannau A1; A2). Mae gwydnwch cymunedol, addysg, grymuso 
a gweithredu ar y cyd a chymorth cymdeithasol yn fecanweithiau pwysig i liniaru effeithiau ar lesiant 
meddyliol (gweler Blwch 2, Adrannau D3.2 a D4). 

• Mynediad i wasanaethau iechyd a gofal cymdeithasol 
Bydd mwy o argyfyngau a digwyddiadau tywydd eithafol, megis llifogydd, yn rhoi pwysau ychwanegol 
a mwy ohono ar ofal iechyd ac yn effeithio ar lesiant staff. Bydd gwres eithafol hefyd yn cynyddu’r 
galw ar wasanaethau, a gall ysbytai a chartrefi gofal fod mewn perygl o orboethi, gan effeithio ar eu 
gwydnwch gweithredol, iechyd a llesiant staff a chleifion. Mae rhai safleoedd iechyd a gofal cymdeithasol 
yng Nghymru mewn perygl o lifogydd (gweler Adran D7.1). Gall galwadau ychwanegol a newidiol 
ar wasanaethau hefyd ddeillio o effeithiau cronnol newid hinsawdd ar iechyd a llesiant ar draws y 
boblogaeth. Fodd bynnag, yn y tymor hir rhagamcanir y bydd marwolaethau ac afiachusrwydd tywydd oer 
yn gostwng a allai leihau “pwysau’r gaeaf” (gweler Adran D7.1). Mae’r sector a’r gweithlu iechyd a gofal 
cymdeithasol yn agored i nifer o effeithiau negyddol sy’n deillio o newid hinsawdd, a fydd yn gronnol ac 
yn gwaethygu yn dilyn y galwadau mawr ar y sector hwn yn sgil pandemig COVID-19 (gweler Adran D6.1). 

• Seilwaith 
Mae effeithiau negyddol mawr yn cael eu nodi ar feysydd allweddol o seilwaith megis trafnidiaeth, 
rhyngrwyd, telegyfathrebiadau, ac ynni sy’n sail i wydnwch yr economi, cymunedau a darpariaeth 
nwyddau a gwasanaethau hanfodol, gan gynnwys iechyd a gofal cymdeithasol (gweler Adran D8.2). 

• Ymddygiadau iechyd
Mae newid hinsawdd hefyd yn debygol o effeithio ar ymddygiadau iechyd pobl, ac mae rhywfaint 
o dystiolaeth y gallai ymddygiadau a chanlyniadau iechyd sy’n berthnasol i flaenoriaethau iechyd y 
cyhoedd cyfredol gael eu heffeithio gan gynnwys; ymddygiadau dietegol a mynediad at fwyd iach mewn 
perthynas â gordewdra, canser ac atal clefydau cardiofasgwlaidd; camddefnyddio alcohol a sylweddau; 
gweithgarwch corfforol; a thrais (gweler adrannau D1; D2.1; A1; A2).

Blwch 2: Mae canfyddiadau 
o ymgysylltu seiliedig ar le a 
rhanddeiliaid a chymunedau yng 
Nghymru ar addasu hinsawdd yn 
amlygu iechyd a llesiant meddyliol 
fel pryder allwedol:

“�Pervasive and cumulative risk of climate 
impacts on people’s mental health” 

�“�Social networks are not strong enough 
to deal with increased impacts of climate 
change and to respond collectively”. 

(Netherwood a Thomas, 2019; 2021) 

Cyfleoedd / effeithiau cadarnhaol

Mae cyfleoedd posibl i wella iechyd a llesiant hefyd wedi’u nodi yn yr HIA. Mae’r rhain yn 
codi’n bennaf drwy bolisi a chamau gweithredu addasu a lliniaru (gweler hefyd yr adran 
“cyd-fuddiannau” ar gyfer iechyd isod) ac yn adeiladu ar yr ymateb i bandemig COVID-19. 
Mae nifer llai yn gysylltiedig â thywydd cynhesach sy’n deillio’n uniongyrchol o newid 
hinsawdd. Mae tystiolaeth dda y gallai’r cyfleoedd hyn fod o fudd i iechyd a llesiant, 
ac mae tystiolaeth gref o effaith gadarnhaol llwybrau datgarboneiddio allweddol 
sy’n ymwneud â theithio llesol, diet, a lleihau allyriadau ar iechyd a llesiant (Milner et 
al., 2023). Fodd bynnag, mae p’un a yw rhai o’r cyfleoedd hyn yn digwydd ai peidio yn 
dibynnu i raddau helaeth ar benderfyniadau polisi a buddsoddiad, ochr yn ochr â newid 
ymddygiad poblogaeth. Felly, mae’r rhan fwyaf wedi’u nodi fel rhai posibl (gallent 
ddigwydd neu beidio) ac mae diffyg tystiolaeth ar gyfer dwyster rhai o’r cyfleoedd / 
effeithiau cadarnhaol gan nad yw’r rhan fwyaf wedi digwydd eto.  

Mae cyfleoedd posibl yn cynnwys:

• Atebion seiliedig ar natur ac amgylcheddau gwyrdd, glas a naturiol:
•	 Mwy o weithgarwch awyr agored, hamdden a thwristiaeth yng Nghymru (yn gysylltiedig â 

thywydd cynhesach), a chysylltu â’r amgylchedd naturiol mewn mannau gwyrdd a glas er budd 
iechyd a llesiant corfforol a meddyliol (gweler Adrannau D2.1; D5.6). Gallai hyn hefyd ddarparu 
mwy o gyfleoedd ar gyfer rhagnodi cymdeithasol “gwyrdd”. 

•	 Gall strategaethau lliniaru natur fod o fudd i iechyd a llesiant ee, trwy gael gwared ar lygryddion 
aer, atal llifogydd, lleihau effeithiau gwres newid hinsawdd a chynyddu mynediad i fannau 
gwyrdd a naturiol ar gyfer iechyd corfforol a meddyliol (gweler Adran D5.6). 

• Gweithredu a arweinir gan y gymuned, gwydnwch a chyfalaf cymdeithasol: 
•	 Meithrin gwydnwch cymunedol a rhwydweithiau cymdeithasol; gall hyn gael effaith ataliol gan 

ei fod yn helpu cymunedau i ymdopi â sefyllfaoedd presennol ac yn paratoi’r boblogaeth ar gyfer 
tywydd eithafol sy’n gysylltiedig â’r hinsawdd yn y dyfodol (gweler Adran D3.1).  

•	 Gall gwella cydlyniant cymdeithasol a chyfalaf cymdeithasol amddiffyn cymunedau rhag unigedd 
ac effeithiau iechyd meddyliol yn ystod trychinebau sy’n gysylltiedig â’r hinsawdd (gweler 
Adrannau D3.1 a D4). 

•	 Adeiladu ar, a chynnal, ehangu gweithredu a arweinir gan y gymuned a chyd-gymorth a 
ddatblygwyd yn ystod y pandemig COVID-19 a arweiniodd at fwy o gydlyniant cymdeithasol a 
chyfranogiad mewn llawer o ardaloedd yng Nghymru. 

•	 Meithrin gwydnwch cymunedol trwy ddatblygu sgiliau cynaliadwy (ee, atgyweirio) a thyfu bwyd 
cymunedol (gweler adrannau D3.1). 

•	 Gall gweithredu a arweinir gan y gymuned ar newid hinsawdd feithrin ymddiriedaeth, cyfalaf 
cymdeithasol, gwella ymdeimlad o reolaeth a gwydnwch sy’n ffactorau amddiffynnol ar gyfer 
llesiant meddyliol (gweler adran D3.1). 

• Sicrwydd bwyd a maeth 
•	 Tyfu bwyd cymunedol ac adeiladu systemau bwyd lleol gwydn (gweler Adran D1).  

•	 Gwella bwyta’n iach trwy fabwysiadu diet iach a chynaliadwy yn seiliedig ar gymeriant uwch o 
fwydydd sy’n seiliedig ar blanhigion, er enghraifft deiet EAT well Lancet (gweler Adran D1).   

• Economi, sgiliau ac addysg 
•	 Sgiliau, diwydiannau a swyddi newydd yn cael eu creu yn gysylltiedig ag “economi werdd” / 

datgarboneiddio, ac “economi gylchol” (gweler adran D6.2). 

•	 Addysg wedi’i thargedu i rymuso a galluogi pobl i wneud dewisiadau a gweithredu ar newid 
hinsawdd fel dinasyddion (gweler adrannau D3.1; D7.2).  

• Iechyd a gofal cymdeithasol 
•	 Datblygu modelau newydd o iechyd a gofal cymdeithasol sy’n gallu gwrthsefyll yr hinsawdd gan 

gynnwys darparu gwasanaethau digidol/rhithwir (gweler Adran D7.1).  

•	 Gwella camau gweithredu ar addasu yn y sectorau iechyd a gofal e.e., i leihau risgiau gorboethi, 
gwella’r gallu i wrthsefyll llifogydd ar draws ystadau, diogelu iechyd y gweithlu, amddiffyn pobl 
agored i niwed mewn tywydd eithafol ac argyfyngau, deall meysydd o alw cynyddol a newydd 
(gweler Adran D7.1).  

• Lleihau allyriadau trafnidiaeth a gwella effeithlonrwydd ynni cartrefi 
•	 Gall mwy o fuddsoddi mewn trafnidiaeth gyhoeddus di-garbon a theithio llesol arwain ar 

ganlyniadau iechyd cadarnhaol drwy lai o allyriadau, gwell ansawdd aer, a mwy o weithgarwch 
corfforol (Gweler Adran D8.1). 

•	 Gwella effeithlonrwydd ynni cartrefi i leihau allyriadau, tlodi tanwydd a morbidrwydd a 
marwolaethau sy’n gysylltiedig ag oerfel (Gweler Adran D5.1) a hwyluso’r newid i ynni 
adnewyddadwy. 

Themâu trawsbynciol a ffactorau cyd-
destunol  

Drwy gydol y broses arfarnu ar gyfer yr HIA, gan gynnwys trafodaethau parhaus â 
rhanddeiliaid, yr adolygiad o lenyddiaeth ac ymgysylltu â llunio polisïau ar newid 
hinsawdd ac iechyd, daeth nifer o ffactorau a themâu trawsbynciol pwysig i’r amlwg. 
Mae’r ffactorau a’r themâu hyn yn rhyngweithio ac yn ystyriaethau pwysig wrth ddeall 
effeithiau iechyd a chynllunio camau gweithredu addasol i ddiogelu iechyd a llesiant.                                                                          

Tegwch iechyd a chyfiawnder cymdeithasol ac amgylcheddol  

Mae anghyfiawnder hinsawdd yn cael ei nodi gan Preston et al. (2014) fel “in part due to the 
differential social impacts of climate change and uneven patterns of social vulnerability… and is also 
found when examining the distribution of costs and benefits of policies to address climate change” (t. 
4). Mae cyfiawnder gweithdrefnol6, megis cyfleoedd i gymryd rhan a dylanwadu ar benderfyniadau 
ac ymatebion polisi ar newid hinsawdd, hefyd yn ddimensiwn pwysig o gyfiawnder amgylcheddol 
(Mitchell, 2019; Preston et al., 2014) a rhoddir sylw iddo yn yr adran ar ddemocratiaeth a chyfranogiad 
isod. 

Mae materion sy’n ymwneud â chyfiawnder hinsawdd wedi’u nodi mewn perthynas ag addasu i 
newid hinsawdd yn yr HIA, yn arbennig, mewn perthynas â chyfiawnder rhwng cenedlaethau (Gweler 
Adran A3), materion cyfiawnder cymdeithasol a godwyd wrth gynllunio ar gyfer cynnydd yn lefel y 
môr, llifogydd ac erydu arfordirol mewn cymunedau arfordirol (gweler Adran P6.1), a chyfiawnder 
dosbarthiadol ar ffurf anghydraddoldebau economaidd-gymdeithasol sy’n gysylltiedig ag incwm a thai 
(gweler P4.1; P6.6; D5.1).   

Mae crynodeb Asesiad Risg Newid Hinsawdd y DU 3 ar gyfer Cymru (Netherwood, 2021), yn nodi y bydd 
effeithiau newid hinsawdd ar bobl yn cael eu dylanwadu’n gryf gan eu hamgylchedd cymdeithasol, 
economaidd a diwylliannol. Mae’r gwerthusiad o effeithiau newid hinsawdd ar iechyd a llesiant grwpiau 
poblogaeth allweddol a gynhwysir yn yr HIA hwn yn amlygu bod rhai grwpiau’n fwy agored i niwed 
(boed hynny drwy sensitifrwydd, amlygiad neu allu i addasu) nag eraill, ac felly, gall newid hinsawdd 
gyfrannu at ehangu anghydraddoldebau mewn iechyd.  

Mae cyfiawnder cymdeithasol a thegwch hefyd yn ganolog i ystyriaethau o ran sut y dosberthir y 
cyfleoedd a’r mesurau lliniaru yn y newid i economi carbon isel ee cyfleoedd economaidd a mesurau 
effeithlonrwydd ynni (gweler Adran D5.1; P4.1; P6.6; D6.2). Mae MacBride-Stewart a Parken (2021) yn 
crynhoi hyn trwy nodi: 

“�The poorest and most marginalised populations are least responsible for climate 
change but are a) the most likely to be exposed to its negative effects, b) more 
susceptible to damage and c) have the least resources to respond, cope and recover. 
Climate change mitigation could benefit marginalised communities if done well 
but could increase inequalities if the impacts on different groups in society are not 
factored in. It is important that climate change does not become separated from 
equalities thinking and understanding, or limited to decarbonisation when it is just 
one part of achieving sustainability and wellbeing for people and planet” (t. 5).

6	 Gellir diffinio cyfiawnder gweithdrefnol fel gweithdrefnau a phrosesau gwneud penderfyniadau teg gan gynnwys cael 
eich trin ag urddas a pharch, cael llais, a thryloywder canfyddedig, niwtraliaeth a dibynadwyedd awdurdodau gwneud 
penderfyniadau (Yale Law School, n.d.)  

Mae Llywodraeth Cymru (2022f) wedi ymrwymo i “bontio teg” gan gynnwys ystyried goblygiadau 
datgarboneiddio i anghydraddoldebau economaidd-gymdeithasol ac iechyd presennol. Nodwyd 
goblygiadau eang a hirdymor newid hinsawdd ar gyfer cyfiawnder cymdeithasol ac amgylcheddol a 
thegwch iechyd yn yr HIA. Mae’r potensial i ganlyniadau anfwriadol ddigwydd mewn polisïau addasu 
a lliniaru hinsawdd ac (IPCC, 2018; Bennett-Lloyd et al., 2019) yn awgrymu bod polisi manylach a 
dadansoddiad effaith o’r prosesau a’r canlyniadau polisi hinsawdd, gan gynnwys cymhwyso HIA, yn 
fuddiol (EASAC, 2017).  

Democratiaeth a chyfranogiad y cyhoedd mewn addasu i’r hinsawdd 

Cododd rhanddeiliaid yn yr HIA bwysigrwydd cymryd rhan mewn democratiaeth leol a gwneud 
penderfyniadau fel ffactor amddiffynnol ar gyfer gwydnwch cymunedol yng nghyd-destun newid 
hinsawdd (W2). Roedd rôl mynediad at adnoddau, a sut y gwneir penderfyniadau i’w dyrannu i 
gefnogi addasu i newid hinsawdd, hefyd yn thema gyffredin (gweler Adran D3.1; D5.3; P6.1). Mae cael 
llais mewn penderfyniadau lleol yn dda i iechyd a llesiant (Public Health England, 2015) ac mae cael 
ymdeimlad o reolaeth dros benderfyniadau sy’n effeithio ar eich bywyd yn ffactor amddiffynnol ar 
gyfer llesiant meddyliol (Cooke et al., 2011). Mae hwyluso cyfranogiad a chynhwysiant hefyd yn ffactor 
amddiffynnol ar gyfer llesiant meddyliol, ac mae grymuso cymunedau yn bwysig i fynd i’r afael ag 
anghydraddoldebau iechyd (Cooke et al., 2011; Marmot et al., 2020; Public Health England, 2015).  

Yn gyffredinol, mae 19% o bobl dros 16 oed yng Nghymru yn teimlo eu bod yn 
gallu dylanwadu ar benderfyniadau sy’n effeithio ar eu hardal leol (Llywodraeth 
Cymru, 2020b). 

Felly, yn ogystal ag effeithiau uniongyrchol newid hinsawdd ar iechyd a llesiant, mae effeithiau 
anuniongyrchol hefyd yn codi trwy lwybrau datblygu a gweithredu polisi, a’r cyfleoedd a roddir i 
bobl gyfranogi’n ystyrlon mewn gwneud penderfyniadau. Mae dysgu o gyfathrebu a gweithredu 
polisi addasu yng Nghymru, er enghraifft Cynlluniau Rheoli Traethlin, yn nodi, lle mae cyfathrebu ac 
ymgysylltu yn annigonol, y gall hyn arwain at straen a phryder i drigolion lleol (Bennett-Lloyd et al., 
2019; Asiantaeth yr Amgylchedd, 2019).  

Mae Cyd-raglen Ymchwil a Datblygu Rheoli Perygl Llifogydd ac Erydu Arfordirol (sy’n cynnwys Cyfoeth 
Naturiol Cymru) wedi cyhoeddi adolygiad tystiolaeth yn ddiweddar i lywio arferion ymgysylltu â’r 
gymuned mewn sefyllfaoedd lle gallai ymgysylltu fod yn arbennig o heriol, megis lle gallai cymunedau 
wynebu amddiffyniad cyfyngedig yn y dyfodol rhag llifogydd neu erydiad arfordirol (Asiantaeth yr 
Amgylchedd, 2019). Mae’r adolygiad hwn yn amlygu rhai ystyriaethau pwysig wrth ymgysylltu gan 
gynnwys: 

•	 Parodrwydd cymunedau a rhanddeiliaid i gymryd rhan mewn penderfyniadau addasu anodd  

•	 Angen gofal o ran sut mae materion, opsiynau a phobl yn cael eu disgrifio a’u ‘fframio’ 

•	 Pwysigrwydd ystyried iechyd a llesiant meddyliol mewn perthynas â ‘gwybodaeth anodd’ am 
newid hinsawdd.

•	 Angen cydnabod anghydbwysedd grym rhwng asiantaethau statudol a chymunedau  

•	 Gwneud dewisiadau ymwybodol a thryloyw ynghylch sut mae tystiolaeth o risg a dewisiadau 
polisi yn cael eu cynhyrchu a’u cyfathrebu. (Asiantaeth yr Amgylchedd, 2019). 

Mae Cymru eisoes wedi cynhyrchu enghreifftiau cadarnhaol o ymgysylltu â dinasyddion a chymunedau 
mewn newid hinsawdd, hyd yma mae hyn wedi canolbwyntio’n bennaf ar y ffordd orau o gyflawni 
“pontio teg” i gymdeithas carbon isel a chynaliadwy (Cynnal Cymru, 2021; IPPR, 2021). Mae yna 
hefyd set o egwyddorion cenedlaethol ar gyfer ymgysylltu â’r cyhoedd mewn polisïau a gwneud 

penderfyniadau a all arwain arfer ar draws Cyrff Cyhoeddus (Cyfranogaeth Cymru, n.d.) a chanllawiau 
arfer da ar ymgysylltu â’r gymuned er mwyn grymuso ymarferwyr iechyd y cyhoedd (Ymddiriedolaeth 
GIG Iechyd Cyhoeddus Cymru, 2019). Mae arfer hefyd yn datblygu mewn perthynas ag ymgysylltu 
cymunedol effeithiol a chyfranogiad mewn cynllunio addasiadau seiliedig ar le, er enghraifft: 

Gwent Barod am yr Hinsawdd sef prosiect oedd yn ymwneud ag amrywiaeth o 
grwpiau yn y gymuned gan gynnwys plant, oedolion hŷn, cynghorau cymuned a thref, 
ffermwyr, sefydliadau diwylliannol, treftadaeth ac amgylcheddol i archwilio ‘profiad 
byw’ newid hinsawdd, nodi effeithiau hinsawdd lleol, ac archwilio dulliau o ddal a 
chyfleu risg a chamau ymaddasol i gymunedau a’r rhai sy’n gwneud penderfyniadau 
(Netherwood a Thomas, 2019). 

Cymunedau a Newid Hinsawdd yng Nghymru’r Dyfodol sef prosiect a anelodd 
at ddatblygu dulliau ymgysylltu i sicrhau bod lleisiau cymunedau ymylol a/neu heb 
gynrychiolaeth ddigonol yng Nghymru yn cael eu clywed wrth ddatblygu polisi newid 
hinsawdd, ac i ddefnyddio dulliau creadigol i alluogi cymunedau i ddychmygu eu 
blaenoriaethau a’u hoffterau, gobeithion ac ofnau, ynghylch newid hinsawdd yn y 
dyfodol fel y gall eu barn lunio polisi (Liveley et al., 2022).  

Gall HIA a MWIA ddarparu proses gyfranogol a thryloyw y gall rhanddeiliaid, 
gan gynnwys cymunedau ei defnyddio i gymryd rhan weithredol mewn prosesau 
gwneud polisïau a gwneud penderfyniadau (Dannenberg, 2016). Gall HIAs gryfhau 
perthnasoedd a meithrin ymddiriedaeth rhwng sefydliadau cymunedol a llywodraeth 
(Sohn et al., 2018). Mae papur briffio i’w gyhoeddi gan Iechyd Cyhoeddus Cymru ar y 
defnydd o HIA mewn addasu hinsawdd yn darparu nifer o enghreifftiau o gymhwysiad 
yng Nghymru ac yn rhyngwladol (Drane ac Edmonds et al., i ddod).

Canfyddiadau’r cyhoedd o newid hinsawdd, cyfathrebu risg a newid 
ymddygiad  

Mae arolygon tebyg ledled y DU 
yn 2016 a 2019 wedi canfod bod 
cyfran y cyhoedd sy’n bryderus 
iawn neu’n hynod bryderus am 
newid hinsawdd wedi dyblu; 
19% yn 2016 o gymharu â 40% 
yn 2019 (Steentjes et al., 2020). 
Mae llawer o boblogaeth Cymru 
yn pryderu am newid hinsawdd, 
ac yn gweld yr effaith yn eu 
cymdogaethau a’u bywydau 
bob dydd (gweler Blwch 3). 
Mae ymgysylltu â chymunedau 
yng Nghymru ar eu profiad 
presennol a’r gorffennol o 
newid hinsawdd yn atgyfnerthu 
canfyddiadau arolwg bod pobl 
eisoes yn arsylwi ac yn profi 
effeithiau (Netherwood a 
Thomas 2019; 2021). Mae hyn 
yn bwysig mewn perthynas 

Blwch 3: Lefelau pryder a phoeni am newid hinsawdd, 
ac effeithiau canfyddedig yng Nghymru (Wood et al., 
2022) 

•	 Mae 82% o oedolion dros 16 oed yng Nghymru yn weddol 
bryderus neu’n bryderus iawn am newid hinsawdd  

•	 Roedd chwech o bob deg (61%) o oedolion dros 16 oed 
yng Nghymru yn credu bod newid hinsawdd eisoes yn cael 
effaith yng Nghymru 

•	 Mae 47% o oedolion dros 16 oed yng Nghymru yn adrodd 
am lifogydd yn eu hardal leol yn y 5 mlynedd diwethaf ac 
mae 20% yn adrodd am afiechyd oherwydd tywydd eithafol  

•	 Mae 56% yn meddwl bod risgiau i iechyd pobl yn sgil newid 
hinsawdd eisoes yn digwydd  

•	 Roedd dros hanner y bobl (56%) o’r farn y byddai effeithiau 
newid hinsawdd ar iechyd pobl yng Nghymru yn negyddol 
ar y cyfan, tra bod 29% yn meddwl y byddent yr un mor 
gadarnhaol a negyddol ac 8% yn gadarnhaol yn unig

â datblygu dulliau o ymgysylltu â’r gymuned (er enghraifft, parodrwydd cymunedau i ymgysylltu ag 
addasu), cyfathrebu risg a newid ymddygiad mewn perthynas â newid hinsawdd.

Mae tystiolaeth a arfarnwyd yn yr HIA wedi amlygu heriau a’r potensial ar gyfer canlyniadau negyddol 
anfwriadol o gyfleu risgiau hinsawdd i’r cyhoedd, gan gynnwys effeithiau ar iechyd a llesiant (er 
enghraifft gweler Adrannau D4; P6.1) ac archwilir themâu allweddol yma.  

Yn gyntaf, mewn perthynas â chyfathrebu â’r cyfryngau; roedd rhanddeiliaid yn yr HIA yn teimlo 
bod y ffordd y mae newid hinsawdd yn cael ei gyfathrebu ar gyfryngau cymdeithasol yn effeithio ar 
lesiant meddyliol, er enghraifft y term ‘argyfwng hinsawdd’, ac roedd adroddiadau o drychinebau 
sy’n gysylltiedig â’r hinsawdd yn cael eu gweld fel rhai a allai effeithio’n negyddol ar lesiant meddyliol 
(W1, Cyf. 2). Mae sylw yn y newyddion a’r cyfryngau i newid hinsawdd hefyd yn cael ei adrodd yn y 
llenyddiaeth fel rhywbeth sy’n dylanwadu ar ymatebion straen ac iechyd a llesiant meddyliol (Cianconi 
et al., 2020; U.S. Global Change Research Program, 2016). 

Yn ail, mae cyfathrebu risg o newid hinsawdd i leoliadau neu gymunedau penodol gan gyrff cyhoeddus 
wedi’i nodi fel rhywbeth sydd â goblygiadau pwysig ar gyfer iechyd a llesiant, gan y gall gwybodaeth 
o’r fath arwain at straen a phryder (Bennett-Lloyd et al., 2019). Mae maes addasu i’r newid hinsawdd 
yn cynnwys data a thystiolaeth hynod dechnegol a gyflwynir yn aml gyda newidynnau lluosog ar gyfer 
rhagamcanion cynhesu byd-eang, ac sy’n rhoi cyfrif am opsiynau poblogaeth ac addasu lluosog posibl 
(er enghraifft: gweler Sayers et al., 2020). Gall adroddiadau a chynlluniau hynod gymhleth a heriol yn 
dechnegol greu rhwystrau i ymgysylltu cymunedol ac aml-sector effeithiol a deall opsiynau risg ac 
addasu (Bennett-Lloyd et al., 2019). 

Canfu adolygiad o nifer o brosiectau addasu arfordirol gan Asiantaeth yr Amgylchedd yn Lloegr (2019):  

“�Raised awareness of risk, due either to environmental changes or policy changes (for 
example, no active intervention) generates real impacts at community level including 
reduced property values/blight (or perceptions of), increases in complaints and pressure 
group activity, changes to community as people move, business decline and increased 
stress. Such impacts are (or should be) factored into cost-benefit calculations”  
(Environment Agency, 2019, t. 13).

Fel y nodwyd uchod mae adroddiad Asiantaeth yr Amgylchedd (2019) yn amlygu rhai ystyriaethau 
pwysig wrth gyfathrebu ac ymgysylltu â’r cyhoedd mewn cynllunio addasiadau gan gynnwys gwneud 
“dewisiadau ymwybodol a thryloyw ynghylch sut mae tystiolaeth o risg a dewisiadau polisi yn cael eu 
cynhyrchu a’u cyfleu”.  

Yn drydydd, amlygodd arolwg diweddar gyda’r cyhoedd ar newid hinsawdd yr angen am wybodaeth glir 
y gellir ymddiried ynddi ar newid hinsawdd i’r cyhoedd (Gweler Blwch 4) (Wood et al., 2022). Cafwyd 
galwad hefyd gan randdeiliaid yn yr HIA am ddatblygu deunyddiau addysgu ac adnoddau o ansawdd 
da sy’n darparu gwybodaeth wrthrychol ac addas i blant hy heb fod yn gyffrous, neu’n rhagfarnllyd. 
Adroddwyd bod hwn yn fwlch mawr ac yn gyfle ar gyfer y dyfodol (Cyf. N3; W2) (Gweler Adran D7.2).  

Blwch 4: Canlyniadau arolwg gyda’r cyhoedd yng Nghymru (Wood et al. 2022) 

•	 Roedd 54% yn cytuno â’r datganiad bod cymaint o wybodaeth anghyson am newid 
hinsawdd fel ei bod yn anodd gwybod beth i’w gredu

•	 Roedd 32% yn cytuno â’r datganiad bod y cyfryngau yn gorliwio effaith newid 
hinsawdd 

Yn olaf, nid yw cyflwyno ffeithiau a data negyddol i bobl am newid hinsawdd yn effeithiol o ran newid 
ymddygiad unigol sy’n ymwneud â’r hinsawdd (Williams a Gould, 2022). Dylai ymgysylltu’n effeithiol 
â’r cyhoedd ar addasu i’r newid hinsawdd osgoi creu ymdeimlad o ddiffyg grym ac yn hytrach symud i 
“cyfeirio at enghreifftiau ymarferol y gall pobl uniaethu â nhw a meithrin effeithiolrwydd”, sy’n hanfodol 
i ymgysylltu a meithrin gwydnwch (Corner et al., 2020).   

Y prif gymhelliant dros fabwysiadu neu gynyddu camau gweithredu sy’n gyfeillgar i’r hinsawdd mewn 
arolwg diweddar yng Nghymru oedd “gwybod y byddant yn helpu cenedlaethau’r dyfodol” (Wood et al., 
2022). Teimlai rhanddeiliaid yn yr HIA hefyd ei bod yn bwysig rhoi ymdeimlad o obaith ac optimistiaeth 
trwy negeseuon cadarnhaol i leihau pryder sy’n cael ei yrru gan newid hinsawdd ac mae cyfle i annog 
unigolion i gymryd rheolaeth o’u dyfodol a siapio eu hymddygiad i helpu i liniaru newid hinsawdd (W2).  

Mynediad at wybodaeth a gwasanaethau digidol  

Mae angen i bobl gael mynediad at wybodaeth am beryglon 
hinsawdd sydd wedi’i thargedu’n briodol fel y gallant baratoi, 
ymateb ac ymadfer ar ôl tywydd eithafol a pheryglon eraill sy’n 
ymwneud â’r hinsawdd, er enghraifft, systemau rhybuddio rhag 
llifogydd cynnar (Lindley et al., 2011).  Mae hyn yn cynnwys 
ystyriaethau mynediad, iaith, lefelau addysg a dealltwriaeth 
am newid hinsawdd. Canfu astudiaeth o ymddygiad 
ymaddasol ledled y DU fod pobl yn “colli gwybodaeth am 
effeithiolrwydd gwahanol ymddygiadau” (Power et al., 2020) 
a Howarth et al. (2019) yn nodi diffyg ymwybyddiaeth o 
ymddygiadau amddiffynnol mewn tywydd poeth.  

Nododd yr arfarniad yn yr HIA, yn enwedig mewn perthynas â 
grwpiau poblogaeth, bwysigrwydd cynyddol cyfathrebu digidol 
ar gyfer gwybodaeth yn ymwneud ag iechyd a hinsawdd, yn ogystal â 
darparu gwasanaethau iechyd. Nodwyd anghydraddoldebau o ran mynediad 
i’r rhyngrwyd ymhlith oedolion hŷn, trigolion tai cymdeithasol a phobl sy’n byw mewn ardaloedd o 
amddifadedd lluosog. Mae gan hyn oblygiadau i asiantaethau sy’n gweithio i hybu a diogelu iechyd 
mewn perthynas â newid hinsawdd ac mae’n amlygu pwysigrwydd gweithio amlasiantaethol a 
defnyddio sianeli lluosog ar gyfer cyfathrebu. 

Arweiniodd pandemig COVID-19 at ddatblygiad cyflym modelau gofal newydd a darparu gwasanaethau 
iechyd o bell, er enghraifft, ymgynghori o bell (Pwyllgor Iechyd, Gofal Cymdeithasol a Chwaraeon 
Senedd Cymru, 2020). Er y gallai’r datblygiad hwn ddarparu gwydnwch pwysig ar gyfer yr amhariad 
posibl ar ddarpariaeth iechyd a gofal cymdeithasol a ragwelir mewn perthynas â newid hinsawdd, gallai 
hefyd adael gwasanaethau iechyd yn fwy agored i amhariad ar y seilwaith digidol (gweler Adran D7.1; 
D8.1; D8.2). 

https://business.senedd.wales/mgCommitteeDetails.aspx?ID=448

Cyd-fuddiannau i iechyd a llesiant o weithredu ar newid hinsawdd

Er bod yr HIA wedi mabwysiadu persbectif addasu, nododd rhanddeiliaid dro ar ôl tro gyfleoedd i 
wella iechyd a llesiant trwy liniaru newid hinsawdd megis trwy gynyddu gweithgaredd corfforol trwy 
deithio llesol (adran D8.1), datrysiadau seiliedig ar natur sy’n gwella mynediad i fannau gwyrdd a 
natur (adran D5.6), cyfleoedd ar gyfer iechyd o ddeiet cynaliadwy (adran D1), a gwell ansawdd aer o 
allyriadau tanwydd ffosil is (adran D5.2). Gall gweithredu a arweinir gan y gymuned ar addasu a lliniaru 
newid hinsawdd hefyd adeiladu ymddiriedaeth, cyfalaf cymdeithasol, gwella ymdeimlad o reolaeth a 
gwydnwch sy’n ffactorau amddiffynnol ar gyfer llesiant meddyliol (gweler Adran D3.1; D4). 

Felly, er y gall cysyniadau o liniaru newid hinsawdd fod yn gysylltiedig â chyfyngiadau neu golledion, 
mae’r buddion ar gyfer iechyd, tegwch ac ansawdd bywyd sy’n gysylltiedig â lliniaru newid hinsawdd yn 
sylweddol (Jennings et al., 2019; Karlsson et al., 2020; The Lancet Countdown, 2022; Workman et al., 
2018; Cynghrair y DU ar Iechyd a Newid Hinsawdd, 2016; Williams a Gould, 2022). Mae nifer o awduron 
yn tynnu sylw at y ffaith mai ychydig iawn o sylw a roddwyd i effeithiau cadarnhaol gweithredu ar newid 
hinsawdd ar iechyd a bod lle i roi mwy o sylw i’r manteision i iechyd (EASAC, 2017; Karlsson et al., 2020; 
Workman et al. al., 2018). Mae canolbwyntio ar gyd-fuddiannau i iechyd hefyd yn debygol o arwain at 
fwy o ymddygiad sy’n gyfeillgar i’r hinsawdd (Williams a Gould, 2022).  

Nodwyd manteision i iechyd a llesiant mewn arolwg cyhoeddus cynrychioliadol cenedlaethol diweddar 
yng Nghymru fel ffactor dylanwadol pwysig wrth annog ymddygiad a chamau gweithredu sy’n 
gyfeillgar i’r hinsawdd - gweler Blwch 5.

Blwch 5: Pwysigrwydd ffactorau gwahanol wrth annog mabwysiadu 
ymddygiad sy’n gyfeillgar i’r hinsawdd - Canlyniadau arolwg gyda’r cyhoedd 
yng Nghymru (Wood et al., 2022) 

•	 Dywedodd 67% o ymatebwyr fod gwybod y byddai gweithredu ar yr hinsawdd 
hefyd yn gwella eu hiechyd yn bwysig iawn  

•	 Dywedodd 28% ei fod rhywfaint yn bwysig  

•	 Dywedodd 4% nad oedd manteision i iechyd yn bwysig o ran annog gweithredu ar 
yr hinsawdd  

Canfu arolwg ledled y DU (Steentjes et al., 2020) ar beryglon hinsawdd hefyd mai’r tair prif flaenoriaeth 
i’r cyhoedd o ran addasu i’r hinsawdd yw: 

1. Iechyd a llesiant dinasyddion y DU  

2. Llesiant grwpiau bregus (e.e. yr henoed a phobl ifanc iawn)  

3. Sicrhau bod gwasanaethau cymdeithasol a brys yn rhedeg yn esmwyth  

I grynhoi, gall cysylltu’r agenda polisi newid hinsawdd â chyd-fuddiannau i iechyd, a blaenoriaethau 
iechyd cyhoeddus eraill, ysgogi cymorth ychwanegol ar gyfer gweithredu ar yr hinsawdd a 
chynaliadwyedd amgylcheddol, a helpu i gryfhau’r achos a’r cymhelliant dros weithredu gan lunwyr 
polisi a’r cyhoedd (Corner et al., 2020; EASAC, 2017; Williams a Gould, 2022). 

Meysydd gweithredu 

“Policy must also move beyond emergency planning and set about building 
the institutions and infrastructure needed to create enduring resilience 
across all social groups – through transformational adaptation”.  
Preston et al. (2014) 

Mae Pum Ffordd o Weithio Deddf Llesiant Cenedlaethau’r Dyfodol (Cymru) 2015 yn darparu 
fframwaith trosfwaol defnyddiol ar gyfer y dull o addasu i ddiogelu iechyd a llesiant, a lleihau 
anghydraddoldebau: 

Tymor hir: mae newid hinsawdd gyda ni ar gyfer y tymor hir a rhaid ei weld fel 
blaenoriaeth ar draws pob cynllun, strategaeth a buddsoddiad. Bydd dull hirdymor yn 
galluogi datblygu dulliau cynaliadwy, ystyriol a chadarn o addasu.  

Atal: mae llawer o gyfleoedd wedi’u nodi yn yr HIA i atal neu liniaru effeithiau negyddol 
newid hinsawdd ar iechyd a llesiant, a gwireddu cyd-fuddiannau i iechyd a thegwch o 
addasu a lliniaru.  

Integreiddio: mae addasu hinsawdd a chamau lliniaru ar draws sectorau yn debygol 
iawn o effeithio ar nodau Cymru “iachach” a “mwy cyfartal”. Gall mabwysiadu dull 
sy’n seiliedig ar le neu sy’n seiliedig ar iechyd y boblogaeth tuag at addasu hinsawdd 
gefnogi dull integredig o addasu sy’n seiliedig ar systemau sy’n symud oddi wrth ddull 
gweithredu sy’n seiliedig ar sectorau annibynnol, i ddeall yr effeithiau rhyngweithiol 
a chronnus ar bobl ar draws y Nodau Llesiant a lleoliadau megis cartref, gwaith, ysgol, 
economi, amgylchedd a chymuned.  

Cyfranogiad: mae pobl yn deall effeithiau newid hinsawdd yn eu hardaloedd lleol, 
a gall ymgysylltu o ansawdd uchel helpu i ddiogelu llesiant meddyliol trwy wella 
rheolaeth a hwyluso cyfranogiad mewn penderfyniadau sy’n effeithio ar fywydau a 
bywoliaeth pobl. 

Cydweithio: effeithiau newid hinsawdd ar draws systemau dynol a naturiol. Teimlir yr 
effeithiau ar draws yr economi, iechyd, addysg, trafnidiaeth, yr amgylchedd naturiol, 
diwylliant a threftadaeth a mwy. Mae atebion integredig seiliedig ar systemau yn gofyn 
am ddulliau cydweithredol a bydd dysgu a chymorth ar y cyd yn ganolog.  

Maes gweithredu 1: 
Gweithredu ar yr effeithiau ar iechyd a nodwyd yn yr HIA  

Gall y data a’r dystiolaeth ar effeithiau ar iechyd a llesiant, ac anghydraddoldebau a geir yn yr HIA helpu 
i lywio camau gweithredu traws-sector ar draws camau’r cylch cynllunio addasu (Llywodraeth Cymru, 
2013) (Ffigur 3 isod). Er enghraifft: 

•	 Dechrau: gall y dystiolaeth a’r canfyddiadau yn yr HIA gefnogi fframio negeseuon allweddol ar 
newid hinsawdd a’r cwmpas ar gyfer canlyniadau ac ymyriadau cynllunio addasu. 

•	 Ymchwilio: gall y sylfaen dystiolaeth yn yr HIA lywio ymchwiliad i effeithiau perthnasol allweddol 
newid hinsawdd ar bobl, lleoedd a sefydliadau ochr yn ochr ag arbenigedd a mewnwelediadau 
lleol a sectoraidd. 

•	 Cynllunio: gall yr HIA gefnogi dethol a blaenoriaethu effeithiau i’w hystyried wrth gynllunio 
addasiadau. 

•	 Monitro a gwerthuso: gellir defnyddio’r HIA i nodi dangosyddion i fonitro effeithiau newid 
hinsawdd a chanlyniadau camau gweithredu ac ymyriadau ymaddasol.   

Gallai enghreifftiau o gymhwyso fod fel a ganlyn:  

•	 Asesiadau risg hinsawdd lleol seiliedig ar le 

•	 Cynllunio addasu ar gyfer gwasanaethau neu leoliadau penodol ee ysgolion, gweithleoedd, 
gwasanaethau sy’n gweithio gydag oedolin hŷn 

•	 Strategaethau iechyd y boblogaeth ac anghydraddoldebau iechyd 

•	 addasu hinsawdd ac asesiadau bregusrwydd 

•	 Asesiadau a chynlluniau llesiant Byrddau Gwasanaethau Cyhoeddus 

•	 Cynlluniau Byrddau Iechyd Lleol 

Ffigur 3: Cylch Cynllunio Addasu Llywodraeth Cymru (2013)  

Dechrau

Ymchwilio
Monitro ac 

adolygu

CynllunioGweithredu

Maes gweithredu 2:  
Cymhwyso’r sylfaen dystiolaeth ar fesurau addasu a lliniaru effeithiol a 
gwerthuso effeithiau 

•	 Buddsoddi mewn camau gweithredu wedi’u harwain gan wyliadwriaeth iechyd y cyhoedd 
cryfach, cadarn a rheolaidd a gwybodaeth am effeithiau iechyd, llesiant a thegwch newid 
hinsawdd a digwyddiadau tywydd eithafol yng Nghymru. 

•	 Cymhwyso camau gweithredu sy’n seiliedig ar dystiolaeth lle nodir hynny ar ymyriadau i gefnogi 
addasu i newid hinsawdd a chyd-fuddiannau i iechyd sy’n deillio o liniaru newid hinsawdd (am 
ddolenni i enghreifftiau gweler Atodiadau D ac E).  

Maes gweithredu 3:  
Gwella camau gweithredu ar liniaru ac addasu drwy fuddsoddiad hirdymor 
mewn meithrin gallu a chamau ataliol  

•	 Gwella buddsoddiad mewn ymatebion tywydd eithafol – gan gydnabod y bydd y rhain yn dod yn 
amlach ac yn fwy difrifol, gan gynnwys ymyriadau ymddygiadol iechyd a llesiant a chanllawiau 
seiliedig ar leoliadau ar dywydd poeth. Sicrhau yr eir i’r afael ag anghenion grwpiau allweddol o’r 
boblogaeth sy’n agored i niwed, er enghraifft, oedolion hŷn, plant ifanc, pobl ddigartref. 

•	 Gwella cynlluniau brys a chynlluniau wrth gefn ar gyfer tywydd eithafol a llifogydd, er mwyn atal 
a lliniaru effeithiau iechyd a llesiant byrdymor, tymor canolig a hirdymor digwyddiadau.  

•	 Meithrin capasiti a gallu ymaddasol ar draws y GIG, Cyrff Cyhoeddus a sectorau eraill a sicrhau 
bod iechyd, llesiant a thegwch yn cael eu hintegreiddio mewn cynlluniau addasu traws-sector. 

•	 Meithrin gallu gweithlu iechyd y cyhoedd arbenigol ac ehangach yn awr ac yn y dyfodol i gwrdd 
â heriau’r argyfwng hinsawdd er enghraifft, arweinyddiaeth ar newid hinsawdd, ymgysylltu â’r 
gymuned, cyfathrebu risg, dadansoddi a dehongli data integredig ar newid hinsawdd ac iechyd a 
llesiant y boblogaeth, gweithredu a gwerthuso ymyriadau a strategaethau addasu. Cydnabyddir 
hyn yn Strategaeth Newid Hinsawdd Cyfadran Iechyd y Cyhoedd (Cyfadran Iechyd y Cyhoedd, 
2023). 

•	 Cynnwys newid hinsawdd yn rolau swyddi allweddol y sector cyhoeddus (gan gynnwys y GIG) ac 
ymgynghori â’r gweithlu ar y sgiliau sydd eu hangen i allu ystyried ac addasu ymddygiad i hyn. 

•	 Gwella cymorth, datblygu arweinyddiaeth a rhwydweithiau dysgu cymheiriaid ar gyfer staff sy’n 
gweithio ar yr agenda newid hinsawdd, gan gydnabod cynnwys meddyliol ac emosiynol y gwaith. 

•	 Datblygu offer ac adnoddau newid hinsawdd ac addasu iechyd, gydag ymyriadau addasu a 
argymhellir ac sy’n seiliedig ar dystiolaeth, y gellir eu defnyddio gan gyrff cyhoeddus, Byrddau 
Gwasanaethau Cyhoeddus a chymunedau i ystyried sut y gellir gwneud y mwyaf o iechyd 
a llesiant yn gadarnhaol a lliniaru effaith negyddol anfwriadol mewn cynlluniau addasu a 
chynlluniau cysylltiedig.  

•	 Defnyddio dulliau fel HIA a MWIA i ddeall yn well effeithiau polisi a chynlluniau addasu i’r newid 
hinsawdd ac ymatebion cynllunio at argyfwng ar iechyd a llesiant a grwpiau poblogaeth sy’n 
agored i niwed.  

Maes gweithredu 4:  
Gwella atal a chynnwys y cyhoedd trwy gyfathrebu ac addysg   

•	 Gellir cefnogi ymdrechion i annog gweithredu i liniaru ac addasu i newid hinsawdd trwy 
gymhwyso gwyddor ymddygiad a’r sylfaen dystiolaeth ar gyfathrebu risg. Mae gwerthuso effaith 
negeseuon cyhoeddus hefyd yn hanfodol.   

•	 Mae angen gwybodaeth glir y gellir ymddiried ynddi i’r cyhoedd a deunyddiau addysgu o 
ansawdd uchel nad ydynt yn rhagfarnllyd ar gyfer ysgolion ar newid hinsawdd, sy’n mynd i’r afael 
â phryderon y cyhoedd ac yn cefnogi gweithredu a arweinir gan ddinasyddion a’r gymuned ar 
newid hinsawdd.  

•	 Mae iaith yn bwysig a gall effeithio ar sut mae pobl yn teimlo am newid hinsawdd, a’u 
tebygolrwydd o weithredu. Dylai cyfathrebiadau cyhoeddus osgoi creu ymdeimlad o ddiffyg 
grym ac yn lle hynny nodi’r camau effeithiol y gall pobl eu cymryd gyda’i gilydd. Mae’n bwysig 
rhoi ymdeimlad o obaith ac optimistiaeth trwy negeseuon cadarnhaol ond realistig ac mae cyfle 
i annog unigolion i gymryd rheolaeth o’u dyfodol a siapio eu hymddygiad i helpu i liniaru newid 
hinsawdd. 

•	 Mae grymuso pob dinesydd, yn enwedig pobl ifanc, i gymryd rhan mewn gweithredu ar yr 
hinsawdd yn ganolog i Gonfensiwn Fframwaith y Cenhedloedd Unedig ar newid hinsawdd 
“Gweithredu ar Grymuso Hinsawdd”, a chytunodd Cyngres y Pleidiau (COP) 27 ar gynllun 
gweithredu pedair blynedd i rymuso holl aelodau’r gymdeithas i gymryd rhan mewn gweithredu 
hinsawdd (UNFCCC, 2022). Mae gan randdeiliaid yng Nghymru y cyfle i gydweithio i gyflawni’r 
weledigaeth hon.   

Maes gweithredu 5:  
Gwella cyfranogiad y cyhoedd a gwydnwch cymunedol 

•	 Gwella rheolaeth, gwydnwch a chyfranogiad trwy brosesau gwneud penderfyniadau 
democrataidd, llywodraethu, ac ymgysylltu cymunedol mewn polisi a chynllunio newid 
hinsawdd, er enghraifft, polisi llifogydd ac erydu arfordirol.  

•	 Gwella gallu a chapasiti ar gyfer arferion ymgysylltu cymunedol effeithiol a chyfathrebu risg wrth 
gynllunio addasiadau, er enghraifft, rheoli perygl llifogydd ac erydu arfordirol. 

•	 Creu buddsoddiad cynaliadwy mewn gwydnwch cymunedol, gweithredu a arweinir gan 
y gymuned ar newid hinsawdd a strwythurau cymorth cymdeithasol, er enghraifft, trwy 
rwydweithiau cyd-gymorth, rolau cymunedol mewn ymatebion brys, lleihau arwahanrwydd 
cymdeithasol, trafnidiaeth gymunedol, gwelliannau amgylcheddol, a chamau addasu a lliniaru 
eraill a yrrir yn lleol. 

•	 Defnyddio HIA a MWIA fel cyfrwng i ymgysylltu â chymunedau.  

Maes gweithredu 6:  
Gwella integreiddio a chydweithio 

•	 Cryfhau’r broses o integreiddio effeithiau iechyd, llesiant a thegwch i’r gwaith o ddatblygu polisi 
addasu a lliniaru newid hinsawdd, i wneud y mwyaf o gyfleoedd ar gyfer iechyd a llesiant, ac atal 
neu liniaru canlyniadau anfwriadol, er enghraifft drwy gymhwyso HIA. 

•	 Er bod cynlluniau ar gyfer addasu corfforaethol a pharhad busnes ar gyfer gwasanaethau 
cyhoeddus yn bwysig, mae angen mecanweithiau atebolrwydd a llywodraethu clir er mwyn 
cynllunio ar gyfer effeithiau trawsbynciol a chronnus ar sail lle ac ar iechyd y boblogaeth yn sgil 
newid hinsawdd sy’n mynd y tu hwnt i ffiniau sefydliadol.  

•	 Mae deall y cyd-destun lleol yn hanfodol wrth ddatblygu strategaethau ac ymyriadau addasu 
(Kovats a Brisley, 2021). Gall asesiadau risg hinsawdd integredig sy’n seiliedig ar le, wedi’u 
hategu gan strwythur llywodraethu traws-sefydliadol lleol gefnogi’r gwaith o gyflawni addasu yn 
seiliedig ar le a phoblogaeth leol.    

•	 Mae angen i fusnesau a chyflogwyr gynllunio ar gyfer addasu i effeithiau newid hinsawdd 
gan gynnwys ar gyfer mwy o wres, llifogydd ac amharu ar seilwaith a allai effeithio ar eu 
gweithrediadau ac iechyd, llesiant a chynhyrchiant eu gweithlu.   

•	 Dylid ystyried effaith newid hinsawdd ar y cyd â materion mawr eraill yng Nghymru, er 
enghraifft, pandemig COVID-19, Brexit a’r argyfwng costau byw, a’r effeithiau cronnol a gaiff yr 
heriau lluosog hyn. 

•	 Mae llawer o synergeddau ar draws meysydd polisi a allai hwyluso iechyd a llesiant, a lliniaru 
effaith newid hinsawdd a hyrwyddo datblygu cynaliadwy. Mae hyn yn cynnwys, er enghraifft, 
ffyrdd gwell o weithio’n ddigidol a darparu gwasanaethau, dulliau trafnidiaeth a chynllunio 
defnydd tir gwell.

•	 Mae newid hinsawdd yn fater o bwysigrwydd rhyngwladol a chenedlaethol ac mae’n mynd y tu 
hwnt i bob ffin ac awdurdodaeth. Mae angen i randdeiliaid weithio ar y cyd ar draws y pedair 
gwlad ac yn rhyngwladol.  

Maes gweithredu 7:  
Buddsoddi mewn cyd-fuddiannau i iechyd 

•	 Sicrhau bod polisïau a buddsoddiadau lliniaru newid hinsawdd a datgarboneiddio ar draws 
sectorau yn sicrhau’r cyd-fuddiannau gorau i iechyd ac atal anghydraddoldebau cynyddol ac 
effeithiau negyddol ar iechyd a llesiant – gall cymhwyso HIA gefnogi hyn. 

•	 Buddsoddi mewn seilwaith sy’n gallu gwrthsefyll hinsawdd mewn cynllunio gofodol, er enghraifft, 
i liniaru effeithiau tywydd poeth, galluogi cynaliadwyedd gweithgarwch corfforol awyr agored, 
chwaraeon a chwarae egnïol. 

•	 Buddsoddi mewn datblygu sgiliau ymarferol a mecanweithiau rhannu sgiliau ar gyfer byw’n 
gynaliadwy, er enghraifft, atgyweirio, tyfu bwyd yn lleol. 

•	 Buddsoddi mewn strategaethau i gynyddu gweithgarwch corfforol ac iechyd meddyliol, er 
enghraifft, trwy ragnodi cymdeithasol a gwirfoddoli, gan ystyried y potensial ar gyfer gwell cyfleoedd 
ar gyfer gweithgareddau hamdden awyr agored a theithio llesol oherwydd newid hinsawdd. 

Maes gweithredu 8:  
Ymchwil bellach 

•	 Dylid defnyddio’r sylfaen dystiolaeth bresennol ar effeithiau newid hinsawdd ar iechyd a llesiant 
sydd wedi’i chynnwys yn yr adroddiad HIA hwn ac yn yr Asesiadau Risg Newid Hinsawdd ar 
gyfer Cymru a’r DU (Netherwood, 2021; Kovats a Brisley, 2021) i lywio’r gwaith o weithredu a 
gwerthuso polisi addasu ac ymyriadau i ddiogelu iechyd y boblogaeth.  

•	 Bydd Ymddiriedolaeth GIG Iechyd Cyhoeddus Cymru yn defnyddio canfyddiadau’r HIA, ac 
ymgysylltu â rhanddeiliaid eraill, i ddatblygu agenda ymchwil ar newid hinsawdd ac iechyd er 
mwyn blaenoriaethu buddsoddiad mewn gweithgarwch ymchwil a chamau gweithredu sy’n 
sicrhau’r effeithiau mwyaf posibl ar iechyd y boblogaeth. 

•	 Mae angen ymchwilio ymhellach i nodi meysydd o newid a chynnydd posibl yn y galw am 
wasanaethau iechyd yn sgil newid hinsawdd, er enghraifft, gwasanaethau iechyd meddyliol, 
iechyd anadlol, gofal sylfaenol a gofal heb ei gynllunio. 

•	 Ymchwilio a buddsoddi pellach yn natblygiad gallu, sgiliau, gwybodaeth ac offer ar gyfer 
cymhwyso a dehongli data gofodol iechyd a demograffig integredig i hysbysu cynllunio addasu 
aml-sector sy’n ystyried dimensiynau lluosog o fregusrwydd, iechyd ac effeithiau hinsawdd.  

•	 Mae gwyddor hinsawdd, newid hinsawdd a’r sylfaen dystiolaeth ar effeithiau iechyd yn 
datblygu’n gyflym. Yn benodol, gyda mwy o fuddsoddiad mewn gwyliadwriaeth ac ymchwil 
ar effeithiau iechyd a arsylwyd yng Nghymru, bydd y sylfaen dystiolaeth ar effeithiau iechyd 
a llesiant newid hinsawdd yn esblygu’n gyson. Felly, bydd yn bwysig bod yr HIA hwn yn cael ei 
adolygu’n rheolaidd a’i ddiweddaru yn y dyfodol er mwyn parhau i fod yn arf defnyddiol i gefnogi 
penderfyniadau.  

•	 Mae’r HIA wedi nodi bylchau sylweddol mewn data a thystiolaeth ar effeithiau iechyd yng 
Nghymru o wres eithafol, sychder a chlefydau a gludir gan fector a goblygiadau ar gyfer 
iechyd meddyliol, trais, camddefnyddio alcohol a sylweddau a pherthnasoedd teuluol a rhwng 
cenedlaethau yng Nghymru. Mae angen gwerthuso mesurau addasu ymhellach hefyd.  

Casgliad

Mae’r crynodeb HIA hwn yn dangos yr effeithiau a’r cyfleoedd mawr a all ddeillio 
o newid hinsawdd a digwyddiadau tywydd eithafol yng Nghymru yn y tymor byr 
i’r tymor hir ac yn cyflwyno rhai meysydd gweithredu a awgrymir i hybu a diogelu 
iechyd a llesiant. Mae newid hinsawdd yn her fyd-eang a lleol y mae’r byd yn 
ei hwynebu ynghyd â bygythiadau dirfodol eraill. Nid yw’n mynd i ddiflannu na 
chwalu heb fwy o weithredu a gwell dealltwriaeth o’r effeithiau ehangach ar 
draws unigolion, cymdeithas, yr economi neu’r amgylchedd a gweithredu gwell ar 
draws pob rhan o gymdeithas.  

Nid yw newid hinsawdd yn ffenomen ynysig. Mae ganddo gysylltiad agos â 
systemau planedol eraill fel bioamrywiaeth, cylchoedd dŵr, a defnydd tir - ac 
â phandemigau fel COVID-19. Felly, er mwyn sicrhau iechyd a llesiant pobl a’r 
blaned ac i osgoi effeithiau digroeso, mae’n hanfodol defnyddio dull systemig 
a mynd i’r afael â heriau rhyng-gysylltiedig megis newid hinsawdd a cholli 
bioamrywiaeth gyda’n gilydd ac mewn modd rhyngddisgyblaethol. 

Bydd mynd i’r afael â’r rhain yn gofyn am newidiadau sylfaenol yn ein ffyrdd o 
fyw – gyda’r heriau cysylltiedig o sicrhau cyfiawnder cymdeithasol a derbyniad 
gan y cyhoedd a diogelu iechyd. Dangoswyd bod pwyslais ar iechyd a chyfleoedd 
cadarnhaol yn cynyddu cefnogaeth y cyhoedd i bolisïau lliniaru newid hinsawdd 
ac mae angen hyrwyddo a galluogi hyn ymhellach. Gall yr HIA  ynghyd â gwaith 
arall ar draws ICC, y llywodraeth a chymdeithas sifil alluogi hyn fel bod cyd-
fuddiannau hirdymor i bawb yn cael eu gwireddu.   

Cyfyngiadau

Mae’r effeithiau yn yr adroddiad wedi’u seilio ar adolygiad llenyddiaeth cadarn ac ymchwil a 
gomisiynwyd gan Bwyllgor y DU ar Newid Hinsawdd ar effeithiau disgwyliedig newid hinsawdd 
ar boblogaeth y DU a Chymru. Fodd bynnag, mae gwyddor hinsawdd, newid hinsawdd a’r sylfaen 
dystiolaeth ar effeithiau ar iechyd yn eang ac yn datblygu’n gyflym a bydd angen adolygu a diweddaru 
canfyddiadau’r HIA hwn yn rheolaidd yng ngoleuni tystiolaeth sy’n dod i’r amlwg. Lle mae effeithiau 
wedi’u seilio ar dystiolaeth ryngwladol, yn hytrach na thystiolaeth o Gymru neu’r DU, mae hyn wedi’i 
nodi.  

https://www.instituteofhealthequity.org/resources-reports/sustainable-health-equity-achieving-a-net-zero-uk/main-report.pdf

Rhif 2 Capital Quarter  

